
Uunga siunnersuut: Aatsitassat pillugit ingerlatallu tamatumunnga pingaarutillit 
pillugit Inatsisartut inatsisaata nr. 7, 7. december 2009-imeersup (aatsitassanut 
ikummatissanullu inatsit) allannguuteqartinneqarnissaa pillugu Inatsisartut inatsisaat 
nr. xx, yy 2014-imeersoq  
(Aatsitassanut oqartussaasoq pillugu maleruagassanik allannguineq, aamma maleruagassani 
Inatsisartut inatsisaat naapertorlugu aalajangersarneqartuni arsaarinnissuteqartarnermut 
inatsisitigut tunngavissaq) 
 

§ 1 
 
Aatsitassat pillugit ingerlatallu tamatumunnga pingaarutillit pillugit Inatsisartut inatsisaanni 
nr. 7, 7. december 2009-imeersumi (aatsitassanut ikummatissanullu inatsit), Inatsisartut 
inatsisaat nr. 26, 18. december 2012-imeersukkut aamma Inatsisartut inatsisaat nr. 6, 8. juni 
2014-imeersukkut allannguuteqartinneqartumi makkua allannguuteqartinneqarput: 
 
1.  § 2, imm. 4-imi allanngortinneqassaaq ”Danmarks Miljøundersøgelser (DMU)” 
imaalerlugu ”Nationalt Center for Miljø og Energi (DCE)”. 

 
2.  § 3 imatut oqaasertalerneqassaaq: 
”  § 3.  Naalakkersuisut aatsitassanut suliassaqarfimmi akisussaaffeqarput. 
  Imm. 2.  Naalakkersuisut aatsitassanut, aatsitassarsiorluni ingerlatanut, nunap iluanik 
toqqorsivittut imaluunniit aatsitassarsiorluni ingerlatanut, tassunga atasumik nukissiornermik 
ingerlatanut, tassunga atasumik ruujorilersuinermik suliaqarnermut allanullu ingerlatanut 
tassunga atasunut tunngatillugu siunertanut, atuinermut tunngatillugu pissutsinik tamaginnik 
ataatsimoortumik akuutitsiviusumik oqartussaasut suliarinninnerannut isumaginninnerannullu  
isumaginnittuussapput. 
  Imm. 3.  Aatsitassanut suliassaqarfimmi oqartussaasut suliarinninnerat Naalakkersuisuni 
ilaasortap Aatsitassanut akisussaasuusup kiisalu Naalakkersuisuni ilaasortap Avatangiisinut 
akisussaasuusup Naalakkersuisut suliassanik piginnaatitaaffinnillu agguataarinerat 
naapertorlugu isumagineqassaaq.   
  Imm. 4.  Oqartussaasutut suliarinninneq, inatsisit imaluunniit maleruagassat allat malillugit 
oqartussaasut allat oqartussaasutut suliarinninneq ingerlattussaasimanngippassuk, Inatsisartut 
inatsisaat manna aammalu aalajangersakkat Inatsisartut inatsisaat naapertorlugu 
aalajangersarneqartut tunngavigalugit ingerlanneqassaaq. Oqartussaasutut suliarinninneq 
aamma inatsisit maleruagassallu allat, aatsitassanut, aatsitassarsiorluni ingerlatanut, nunap 

iluanik toqqorsivittut imaluunniit siunertanut aatsitassarsiorluni ingerlataqarnermut 
tunngatillugu, tassunga atasumik nukissiuutinik suliaqarnermut, tassunga atasumik ruujorinik 
aqqusersuutinik suliaqarnermut aamma allanik tassunga atasumik suliaqarnermut atuinermut 
pingaaruteqartut tunngavigalugit ingerlanneqassaaq. 
  Imm. 5.  Avatangiisinut pissutsit pillugit oqartussaasut suliarinninneranni nalilersuinerit 
aalajangiinerillu, ilisimatuussutsikkut aammalu arlaannaannulluunniit 
attuumassuteqanngitsunit sullissivimmit ataatsimit arlalinnilluunniit nalilersuinerit aamma 
aalajangiinissamut missingiutit aallaavigineqassapput.”.  
 
3.  §§ 3a – 3c atorunnaarput. 
 
4.  § 97, imm. 1, imatut oqaasertalerneqassaaq: 
”  § 97.  Naalakkersuisut aatsitassanik § 2 imm. 2, nr. 2-imut imaluunniit §§ 45-47-imut 
akerliusumik imaluunniit atugassarititaasunut akuersissummi, akuersissuteqarnermi 
aalajangersagaasunut imaluunniit aalajangersakkanut Inatsisartut inatsisaat malillugu 
aalajangersagaasunut akerliusumik katersorneqarsimasunik, piiarneqarsimasunik imaluunniit 
atorneqarsimasunik arsaarinnissuteqarsinnaapput.”. 
 

§ 2 
 
Inatsisartut inatsisaat ulloq 1. januar 2015 atuutilerpoq. 
  Imm. 2.  Aatsitassanik misissueqqaarnissamut, misissuinissamut imaluunniit piiaanissamut 
akuersissutit, Inatsisartut inatsisaata atuutilernerani tunniunneqareersimasut, atuuttussaanerat 
attatiinnarneqassaaq.  
 
 

Namminersorlutik Oqartussat, ulloq xx.yy 2014 
 
 
 
Aleqa Hammond 

Siunnersuummut nassuiaatit 
 


Nassuiaatit nalinginnaasut 
 


1. Aallaqqaasiut  
Aatsitassat pillugit ingerlatallu tamatumunnga pingaarutillit pillugit Inatsisartut inatsisaat nr. 
7, 7. december 2009-imeersoq (aatsitassanut ikummatissanullu inatsit) ulloq 1. januar 2010 
atuutilerpoq. 


 
Aatsitassanut ikummatissanullu inatsisip taassumalu suliaqarnermi atorneqarnerata 
misilittagaqarfigineqarnera pitsaasuuvoq, aammalu inatsit Kalaallit Nunaanni aatsitassanut 
tunngatillugu suliarinnittarnermi assigiiaartumik ingerlaavartunngortitsivoq. 
 
Aatsitassanut oqartussaasup aaqqissuussaanera atuuffialu, aatsitassanut suliassaqarfimmi 
ingerlatsinermut ineriartortitsinermullu tunngaviusimavoq aalajangiisuusimallunilu, sulilu 
taamaalluni. 
 
2012-imi aatsitassanut ikummatissanullu inatsimmi oqartussaasut pillugit immikkoortoq, 
pingaartumik avatangiisinut pissutsinut aamma aatsitassanut tunngatillugu pissutsinut allanut 
tunngatillugu oqartussaasutut suliaqartarnerup erseqqissumik immikkoortilernissaat 
siunertaralugu, allannguuteqartinneqarpoq.  
 
Taamaattoq allannguutit pineqartut kina aatsitassanut suliassaqarfimmi qanoq 
suliarinnissanersoq politikkikkut kissaatigineqartumik ersarissunngortitsinngitsut 
erseqqissaatitsinngitsullu paasineqarpoq. Taamaattumik ersarissuunnginnera taanna matumani 
siunnersuuteqarnikkut iluarsiniarneqarpoq, taamaalilluni erseqqissarneqarluni Kalaallit 
Nunaanni ingerlatsivinni suliassaqarfinni allani pisartut tamaasa assigalugit, aatsitassanut 
suliassaqarfik Naalakkersuisut akisussaaffeqarfinnik agguaanerat naapertorlugu 
allaffissornikkut aqunneqassasoq, taamaalilluni aatsitassanut suliassaqarfimmi oqartussaasut 
suliarinninnerat Naalakkersuisut suliassaannik agguaaneq aamma aatsitassanut 
suliassaqarfimmut Naalakkersuisup aamma avatangiisinut suliassaqarfimmut Naalakkersuisup 
piginnaatitaaneri naapertorlugit isumagineqassalluni. 
 
Peqatigisaanik allannguutaasoq eqaannerusumik suliarinnittarnissamik malitseqassasoq 
aammalu sapinngisamik marloqiusamik suliarinnittarnermik pinngitsoortitsissasoq kiisalu 
aalajangiisinnaatitaaneq ersarinnerulissasoq naatsorsuutigineqarpoq. 

Naalakkersuisut Kalaallit Nunaanni pissaanermik ingerlatsisuusut, taamaalillutillu 
oqartussaasut akuutitsiviusumik suliarinnittarnerannik  aatsitassanut ikummatissanullu 
inatsimmi tunngavigineqartumik, aammalu namminersorneq pillugu inatsimmi, nunavittamut 
inatsimmi aamma Kalaallit Nunaanni  imaani avatangiisinnik allanngutsaaliuinissaq pillugu 
inatsimmi allassimasutut qulakkeerinnittussaasut, siunnersuummi allanngortinneqanngilaq. 
 


2. Siunnersuummi immikkoortut pingaarnerit 
2.1 DMU-p DCE-mut iluarsineqarnera. 
 
Siunnersuut Danmarks Miljøundersøgelser (DMU) taaguutaata uunga taarserneqarsimanerata 
Nationalt Center for Miljø og Energi (DCE) malitsigisaanik sunniutaasumik 
aaqqiissuteqarnermik imaqarpoq. 
 


2.2. Aatsitassanut oqartussaasoq aamma oqartussaasutut suliarinnittarneq 
 
Tamatuma kingorna siunnersuummi aatsitassanut suliassaqarfimmi oqartussaasut 
suliarinnittarnerannik allaffissornikkut aqutsinermut maleruagassat ersarissut 
paasiuminartullu aalajangersarneqarput. 
 
Siunnersuummi tamatuma kingorna allanneqarpoq aatsitassanut suliassaqarfimmi 
oqartussaasut suliarinnittarnerat Naalakkersuisut nalinginnaasumik aatsitassanut 
suliassaqarfimmut Naalakkersuisumit aamma avatangiisinut suliassaqarfimmut 
Naalakkersuisumit Naalakkersuisut akisussaaffeqarfinnik agguaanerat naapertorlugu 
isumagineqassasoq. 
 
Inatsisartut aamma Naalakkersuisut pillugit Inatsisartut inatsisaat naapertorlugu 
Naalakkersuisut Siulittaasuata suliassaqarfiit akisussaaffeqarfiusussat Naalakkersuisunut 
ilaasortat akornanni agguataartarpai. Kisermaassisussaatitaaneq taanna 
allannguuteqartinneqanngilaq, kisianni erseqqissarneqarluni aatsitassanut suliassaqarfimmi 
oqartussaasup suliassai, aatsitassanut suliassaqarfimmut Naalakkersuisumit aamma 
avatangiisinut suliassaqarfimmut Naalakkersuisumit akisussaaffeqarfinnik agguaanerup 
nalinginnaasup ilaatut suliassanik Naalakkersuisut taakkununnga akisussaaffiliinerat 
naapertorlugu, isumagineqassasut. Ulluinnarni suliassanik suliarinninneq 
naalakkersuisoqarfimmit avatangiisinut taamatullu aatsitassanut akisussaasuusumit 
isumagineqassaaq. 
 
Naalakkersuisoqarfiit akornanni suliassanik agguaanermi aallaaviatigut suliassaqarfinnut 
akisussaaffeqarfinni pissusissamisoortumik suliassat malinneqassapput. Taamaalilluni 
Naalakkersuisoqarfiup Avatangiisinut akisussaasuusup aatsitassanut ikummatissanullu 
inatsimmi suliassat avatangiisinut tunngassuteqartut isumagisarissavai. Tassunga atatillugu 

oqaatigineqassaaq aatsitassanut ikummatissanullu inatsimmi avatangiisit oqaatsitut atituumik 
atorneqarmat, taamaalilluni oqaaseq avatangiisinik allanngutsaaliuineq taamatuttaaq 
pinngortitamik aamma silap pissusaanut tunngasunik allanngutsaaliuinermut tunngasuulluni.  
 
Naalakkersuisoqarfiup Aatsitassanut ikummatissanullu akisussaasuusup tamatuma kingorna 
aatsitassanut ikummatissanullu inatsit malillugu suliassat sinneri isumagisarissavai. 
 
Aatsitassanut Ikummatissanullu Aqutsisoqarfik aamma aatsitassanut suliassaqarfimmut 
Avatangiisinut Aqutsisoqarfik atorunnaarsinneqarpata, tamatumalu kingorna 
naalakkersuisoqarfinniilerlutik, oqartussaasumik appasinnerusumik inissisimasumik 
aalajangiisinnaasumik peqarunnaassaaq. Tamatuma sunniutigisaanik inatsisini 
aalajangikkamik Naalakkersuisunut ingerlatitseqqissinnaanissaq 
attatiinnarneqarsinnaajunnaassaaq. 
 
Tassani ingerlatsiviup, ilanngullugit Naalakkersuisut, suliassamik aalajangiiffigisassatut 
qaqitseqqinnissaanik qinnuiginninnissamut nalinginnaasumik periarfissaqarneq 
kalluarneqanngilaq. Suliassanik suliarinninneq Inatsisartut Ombudsmandiata 
aalajangiisinnaatitaaffianiippoq aammalu aalajangiinerit eqqartuussivinni 
misilinneqarsinnaallutik. 
 
Naalakkersuisoq suliassaqarfimmi akisussaasuusoq, naalakkersuisoqarfiup suliassanik 
matuma siuliani taaneqartunik suliarinninneranut akisussaasuussaaq. 
 
Siunnersuummi Naalakkersuisut akuersissutinik tunniussinissaq, avatangiisinut 
sunniutaasussanik nalilersuinerit (VVM) akuersissuteqarfigineqartarnerat ilaalu ilanngullugit 
pillugit aalajangiisussaallutik maannakkut suleriaaseq allannguuteqartinneqanngilaq. 
Taamaalilluni siunnersuut taamaallaat allaffissornikkut suliassanik isumaginnittarnermut 
tunngassuteqarpoq, aalajangiisinnaatitaanermi nalinginnaasumik suleriaaseq malinneqarluni, 
taamaalilluni Naalakkersuisut aalajangiisartussaallutik aammalu aalajangiisinnaatitaaneq 
taanna Naalakkersuisunut ilaasortamut suliakkiissutigineqarsinnaalluni. 
 
 


Siunnersuutip Inatsisartut inatsisaannut atuuttumut sanilliunneqarnera 


 § 1 
 
Aatsitassat pillugit ingerlatallu 
tamatumunnga pingaarutillit pillugit 
Inatsisartut inatsisaanni nr. 7, 7. december 
2009-imeersumi (aatsitassanut 
ikummatissanullu inatsit), Inatsisartut 

inatsisaat nr. 26, 18. december 2012-
imeersukkut aamma Inatsisartut inatsisaat nr. 
6, 8. juni 2014-imeersukkut 
allannguuteqartinneqartumi makkua 
allannguuteqartinneqarput: 


 
  Imm. 4.  Taamaakkaluartoq De Nationale 
Geologiske Undersøgelser for Danmark og 
Grønland (GEUS) aamma Danmarks 
Miljøundersøgelser (DMU) Kalaallit 
Nunaanni aatsitassanik misissuinermut 
tunngassuteqartunik immikkut ittumik 
ilisimatusarsinnaapput, Kalallit Nunaanni 
Nammisorneq pillugu inatsimmi § 9, imm. 4 
malillugu ilisimatusarnerit taamaattut 
Naalakkersuisunut atortinneqarnissaannut 
danskit naalakkersuisuisa taamaaliornissamik 
pisussaaffii naapertorlugit ingerlanneqarpata. 
 


 
1.  § 2, imm. 4-imi allanngortinneqassaaq 
”Danmarks Miljøundersøgelser (DMU)” 
imaalerlugu ”Nationalt Center for Miljø og 
Energi (DCE)”. 
 


 
  § 3.  Kalaallit Nunaanni 
aatsitassarsiornermik sammisaqarnermi 
Aatsitassanut Oqartussaqarfik 
allaffissornikkut oqartussaavoq, 
tamakkununnga ilaallutik pissutsini 
aatsitassanik ingerlataqarnernut tunngasut, 
aatsitassarsiornermi nunap iluanik 
toqqorsivittut atuinermi imaluunniit 
aatsitassanik ingerlataqarnerni siunertanut, 
tamakkununngalu attuumassuteqartuni 
nukissiornermik ingerlataqarnermut, 
ingerlatanut atatillugu ruujorikkut aqqutinik 
ingerlatsinerni aamma ingerlatani 
tamakkununnga attuumassuteqartuni. 
  Imm. 2.  Pissutsit suulluunniit 
aatsitassarsiornermut tunngassuteqartut, 
aatsitassanik ingerlatsinerit, 
aatsitassarsiornermik ingerlatsinermi nunap 
iluanik toqqorsimatitsinermut atuineq, 
ingerlatanut atatillugu nukissiornermik 


 
2.  § 3 imatut oqaasertalerneqassaaq: 
  ”§ 3.  Naalakkersuisut aatsitassanut 
suliassaqarfimmi oqartussaasuni 
qullersaapput. 
  Imm. 2.  Naalakkersuisut aatsitassanut, 
aatsitassarsiorluni ingerlatanut, nunap iluanik 
toqqorsivittut imaluunniit aatsitassarsiorluni 
ingerlatanut, tassunga atasumik 
nukissiornermik ingerlatanut, tassunga 
atasumik ruujorilersuinermik suliaqarnermut 
allanullu ingerlatanut tassunga atasunut 
tunngatillugu siunertanut, atuinermut 
tunngatillugu pissutsinik tamaginnik 
ataatsimoortumik akuutitsiviusumik 
oqartussaasut suliarinninnerannut 
isumaginninnerannullu  
isumaginnittuussapput. 
  Imm. 3. Aatsitassanut suliassaqarfimmi 
allaffissornikkut oqartussaasut 
suliarinninnerat, Naalakkersuisut aamma 

ingerlatat, ingerlatanut atatillugu ruujorikkut 
aqqutinik ingerlatat, ingerlatanullu 
attuumassuteqartut allat oqartussaasutut 
akuleriissitsilluni ataatsimoortillugit 
suliarineqarnissaat Naalakkersuisut 
isumagissavaat. 
  Imm. 3.  Oqartussatut suliarinninneq 
inatsisartut inatsisaat manna kiisalu 
inatsisartut inatsisaat malillugu 
malittarisassatut aalajangersakkat malillugit 
isumagineqartassapput. Taamattaaq 
oqartussatut suliarinninneq aatsitassanut, 
aatsitassanik ingerlatsinermut, nunap iluani 
toqqorsimatitsinermut atuinermut imaluunniit 
aatsitassanik sammisaqarnermut atatillugu 
siunertanut allanut, sulianut atatillugu 
nukissiornermik ingerlatsinernut, sulianut 
atatillugu ruujorikkut aqqutinik 
ingerlatsinernut, ingerlatanullu allanut 
pingaaruteqartut inatsisit malittarisassallu 
allat tunngavigalugit isumagineqartassaaq, 
inatsisit imaluunniit malittarisassat allat 
malillugit oqartussat allat oqartussatut 
suliarinnittussaasut 
aalajangersaasimanngippata. Aatsitassanut 
Oqartussaqarfik inatsisit allat 
malittarisassallu allat malillugit 
allaffissornikkut piginnaasatigullu 
oqartussaavoq, aatsitassat, aatsitassanik 
ingerlataqarneq, nunap iluanik 
toqqorsimatitsinermut atuineq imaluunniit 
aatsitassarsiornermik ingerlatsinernut 
siunertanut tunngasunut, tamatumunngalu 
tunngasuni nukissiornermik ingerlatat, 
tamakkununnga attuumassuteqartuni 
ruujorikkut aqqutitigut sammisanut kiisalu 
tamakkununnga attuumassuteqartunik 
ingerlatsinerit allat attuumassuteqartut 
eqqarsaatigalugit. 
 


naalakkersuisoqarfiup aatsitassanut 
akisussaasuusup aamma 
naalakkersuisoqarfiup avatangiisinut 
akisussaasuusup akornanni Naalakkersuisut 
suliassanik piginnaatitaaffinnillu 
agguataarinerat naapertorlugu 
isumagineqassaaq.   
  Imm. 4.  Oqartussaasutut suliarinninneq, 
inatsisit imaluunniit maleruagassat allat 
malillugit oqartussaasut allat oqartussaasutut 
suliarinninneq 
ingerlattussaasimanngippassuk, Inatsisartut 
inatsisaat manna aammalu aalajangersakkat 
Inatsisartut inatsisaat naapertorlugu 
aalajangersarneqartut tunngavigalugit 
ingerlanneqassaaq. Oqartussaasutut 
suliarinninneq aamma inatsisit 
maleruagassallu allat, aatsitassanut, 
aatsitassarsiorluni ingerlatanut, nunap iluanik 
toqqorsivittut imaluunniit siunertanut 
aatsitassarsiorluni ingerlataqarnermut 
tunngatillugu, tassunga atasumik 
nukissiuutinik suliaqarnermut, tassunga 
atasumik ruujorinik aqqusersuutinik 
suliaqarnermut aamma allanik tassunga 
atasumik suliaqarnermut atuinermut 
pingaaruteqartut tunngavigalugit 
ingerlanneqassaaq. 
  Imm. 5.  Avatangiisinut pissutsit pillugit 
oqartussaasut suliarinninneranni 
nalilersuinerit aalajangiinerillu, 
ilisimatuussutsikkut aammalu 
arlaannaannulluunniit 
attuumassuteqanngitsunit sullissivimmit 
ataatsimit arlalinnilluunniit nalilersuinerit 
aamma aalajangiinissamut missingiutit 
aallaavigineqassapput.”.  

  § 3 a. Aatsitassanut oqartussaasut, tak. § 3, 
imm. 1, tassaapput Aatsitassanut 
Aqutsisoqarfik, tak. imm. 2, aamma 
Aatsitassanik Suliassaqarfinnut 
Avatangiisinut Aqutsisoqarfik, tak. imm. 3. 
  Imm. 2. Aatsitassanut Aqutsisoqarfik 
aatsitassanik suliassaqarfinnut 
nalinginnaasumik allaffissornikkut 
oqartussaavoq, avatangiisinut pissutsinut 
tunngasut ilanngunnagit, tak. imm. 3. 
  Imm. 3. Aatsitassanik Suliassaqarfinnut 
Avatangiisinut Aqutsisoqarfik 
(Avatangiisinut Aqutsisoqarfik) aatsitassanik 
suliassaqarfinnut tunngasuni avatangiisinut 
tunngasuni allaffissornikkut oqartussaavoq, 
tamakkununnga ilaallutik avatangiisinik 
allanngutsaaliuineq, pinngortitamik 
allanngutsaaliuineq, avatangiisinut 
akisussaasuuneq aamma avatangiisinik 
nalilersuisarneq. 
  Imm. 4. Aatsitassanut oqartussaasup 
avatangiisinut pissutsinut tunngasuni 
nalilersuisarnerni aalajangiisarnernilu 
avatangiisinut sullissivimmit ataatsimit 
arlalinnilluunniit ilisimatuussutsikkut 
arlaannullu attuumassuteqanngitsup 
aalajangiinissamut nalilersuinerit 
missingiutillu tunngavigisarpai. 
  Imm. 5. Aatsitassanut suliassaqarfinnut 
tunngasuni ingerlatsineq oqartussatullu 
suliarinninneq pisinnaatitsissummik 
pigisaqartup allallu oqartussamik ataatsimik 
attaveqaqatigiittarneq tunngavigalugu 
aaqqissuunneqarpoq, oqartussamillu 
taassumannga nalunaarutit, allakkiat 
aalajangikkallu tamaasa il.il. tigusarlugit. 
Aatsitassanut Aqutsisoqarfiup 
pisinnaatitsissummik pigisaqartup allallu 
inatsisartut inatsisaanni matumani 


3.  §§ 3a – 3c atorunnaarput. 

attuumassuteqartut allat tungaannut 
aatsitassanut suliassaqarfiit pillugit 
allaffissornikkut attaveqaqatigiittarneq 
isumagisarpai. 
  Imm. 6. Aatsitassanut Aqutsisoqarfik 
ingerlatsinermi oqartussatut 
ataqatigiissaarisuuvoq, Avatangiisinullu 
Aqutsisoqarfimmit oqaaseqaatit 
aalajangikkallu pisariaqartut 
pissarsiarisarlugit. Suliassat sammineqarneri 
aalajangikkallu pillugit Avatangiisinut 
Aqutsisoqarfik aamma Aatsitassanut 
Aqutsisoqarfik ingerlaavartumik imminnut 
ilisimatitseqatigiittuartassapput. 
 


 
§ 3 b. Aatsitassanut Aqutsisoqarfimmi 
imaluunniit Avatangiisinut Aqutsisoqarfimmi 
aalajangiussamik maalaaruteqarneq 
Naalakkersuisunut maalaarutaasinnaavoq. 
Maalaarsinnaatitaasut tassaapput: 
1) Suliami pineqartumi akuusoq. 
2) Kikkut tamarmik, suliap pineqartup 
kinguneqarnissaanik pingaarutilimmik inuttut 
namminertut soqutigisaqartutut  
naatsorsuutigineqarsinnaasut. 
3) Peqatigiiffiit aamma kattuffiit, 
malittarisassiatik naapertorlugit 
sukisaarsarnikkut, avatangiisitigut aamma 
pinngortitakkut soqutigisarisanik imaluunniit 
inuiaqatigiinnut tunngasunik pingaarutilinnik 
soqutigisarisanik isumaginninnissamik 
siunertaqartut. 
  Imm. 2. Maalaaruteqarnissamut 
piffissarititaq sapaatip akunneri 6-inik 
sivisussuseqarpoq. 
Naammagittaalliornissamut killissaliussaq 
aalajangiineq illuatungiusumut 
nalunaarutigineqarsimappat ullormit 
nalunaaruteqarfiusumit, aamma aalajangiineq 

tamanut ammasumik 
nalunaarutigineqarsimappat ullormit tamanut 
saqqummiunneqarfigisaanit 
naatsorsorneqassaaq. 
Naammagittaalliuuteqarnissamut 
killissaliussaq arfininngornermi imaluunniit 
nalliuttumi naasimappat, 
naammagittaalliuuteqarnissamut 
piffissaliussaq ulluinnarmut tulliuttumut 
sivitsorneqassaaq. 
  Imm. 3. Naammagittaalliuutaasoq 
oqartussaasumut aalajangiisimasumut 
allaganngorlugu tunniunneqassaaq. 
Naammagittaalliuuteqarnissamut 
piffissaliussap naanerata kingorna 
piaarnerpaamik oqartussaasup 
naammagitaalliuutaasoq aammalu 
oqartussaasup aalajangiinera 
naammagittaalliuutaasumullu nassuiaatai 
Naalakkersuisunut nassiutissavai. 
  Imm. 4. Akuersissutip, akuersissuteqarnerup 
imaluunniit immikkut ittumik 
akuersissuteqarnerup 
naammagittaalliuutigineqarneri, 
Naalakkersuisut allamik 
aalajangiisimanngippata, 
kinguartitsinissamik sunniuteqassanngillat. 
  Imm. 5. Naammagittaalliuuteqarnissamut 
piffissaliussap iluani, akuersissutit, 
akuersissuteqarnerit aamma immikkut 
ittumik akuersinerit aalajangersimasut 
naammagittaalliuuteqarnissamut 
piffissaliussap naannginnerani 
atorneqassannginnissaat pillugu 
aalajangersakkanik Naalakkersuisut 
aalajangersaasinnaapput. 
  Imm. 6. Naalakkersuisut allamik 
aalajangiisimanngippata, 
peqqusissuteqarnerup imaluunniit 
inerteqquteqarnerup 

naammagittaalliuutigineqarnera 
kinguartitsinissamik sunniuteqassanngilaq. 
 
  § 3 c. Pissutsit §§ 3-3 b-mi taaneqartut 
pillugit Naalakkersuisut maleruagassanik 
erseqqinnerusunik aalajangersaasinnaapput, 
tamakkununnga ilaallutik Aatsitassanut 
Aqutsisoqarfimmit imaluunniit 
Avatangiisinut Aqutsisoqarfimmit 
aalajangerneqarsimasut ilutsit ilaat pillugit 
maalaarutit aamma maalaarsinnaanermut 
killilersuutit pillugit, takukkilli imm. 2-5. 
  Imm. 2. Aatsitassanik misissuinissamut 
piiaanissamullu akuersissutit pillugit 
tunniussinerit, allannguutit pingaaruteqartut, 
tunisinerit, akuersissummillu utertitsineq 
aamma utertitsinissamut akuersinerit pillugit 
Naalakkersuisut aalajangiisartuupput. 
  Imm. 3. Pissutsit inuiaqatigiinnut 
imaluunniit avatangiisinut pingaarutilimmik 
sunniuteqarsinnaasut pillugit 
Naalakkersuisunit aalajangerneqartarput, 
aalajangikkat aalajangersimasut 
Aatsitassanut Aqutsisoqarfimmit imaluunniit 
Avatangiisinut Aqutsisoqarfimmit 
aalajangiiffigineqartussanngorlugit 
Naalakkersuisut maleruagassanik 
aalajangiisimanngippata. 
  Imm. 4. Aatsitassanut Aqutsisoqarfiup 
aamma Avatangiisinut Aqutsisoqarfiup 
suliassai pisinnaatitaanerilu pillugit 
maleruagassanik erseqqinnerusunik 
Naalakkersuisut aalajangiisinnaapput, 
tamakkununnga ilaallutik taakku 
aalajangiisinnaanermut pisinnaatitaaffii, 
takukkilli imm. 2, 3 aamma 5. 
  Imm. 5. Misissueqqaarnissamut 
akuersissutit, tak. kapitali 4, imaluunniit 
annikitsumik aatsitassarsiornissamut 
aatsitassanik misissuinissamut imaluunniit 

piiaanissamut akuersissutit pillugit 
aalajangikkat, tak. kapitali 8, Aatsitassanut 
Aqutsisoqarfimmit imaluunniit 
Avatangiisinut Aqutsisoqarfimmit 
aalajangerneqassapput, aalajangigassat 
inuiaqatigiinnut imaluunniit avatangiisinut 
pingaarutilimmik 
sunniuteqartussaanngippata, tak. imm. 3. 
 


  
 § 97.  Akuersissummik pigisaqarnani 
imaluunniit §§ 45-47 imaluunniit § 45 e, § 45 
f, imm. 2, imaluunniit § 48 malillugu 
aalajangersakkat unioqqutsillugit aatsitassat 
katersorneqarsimasut Naalakkersuisut 
arsaarinnissutigisinnaavaat. 
   
 


4.  § 97, imm. 1, imatut 
oqaasertalerneqassaaq: 
  ”§ 97.  Naalakkersuisut aatsitassanik 
akuersissummik peqarani imaluunniit §§ 45-
47-imut, atugassarititaasunut akuersissummi, 
akuersissuteqarnermi aalajangersagaasunut 
imaluunniit aalajangersakkanut Inatsisartut 
inatsisaat malillugu aalajangersagaasunut 
unioqqutitsisumik katersorneqarsimasunik 
arsaarinnissuteqarsinnaapput.”. 
 


 § 2 
 
Inatsisartut inatsisaat ulloq 1. januar 2015 
atuutilerpoq. 
  Imm. 2.  Aatsitassanik 
misissueqqaarnissamut, misissuinissamut 
imaluunniit piiaanissamut akuersissutit, 
Inatsisartut inatsisaata atuutilernerani 
tunniunneqareersimasut, atuuttussaanerat 
attatiinnarneqassaaq. 

3. Pisortanut aningaasaqarnikkut allaffissornikkullu sunniutaasussat 
Siunnersuut allakkiani Aatsitassanut Naalakkersuisoqarfiup aamma Avatangiisinut 
Naalakkersuisoqarfiup akornanni ingerlatinneqartuni allagaatinik takunnissinnaanissaq 
pillugu qinnuteqaatit suliarineqarnerannut annertunerusunik pisortanut 
aningaasartuuteqartitsinermik malitseqarsinnaavoq. Nammineq allakkiat siusinnerusukkut 
allagaatinik takunnissinnaanermi ilaatinneqanngillat, pissutigalugu taakkua Aatsitassanut 
oqartussaasuni suliffiup iluani allakkiatut isigineqarmata. 
 
Siunnersuut allaffissornerup eqaannerulerneranik kinguneqassagatinneqarpoq, tassami 
siunnersuutip malitsigisaanik suliassanik suliarinninneq naalakkersuisoqarfimmi 
ingerlanneqartussaammat, taannalu malillugu maannakkut Aatsitassanut suliassaqarfimmi 
Avatangiisinut Aqutsisoqarfik, maannakkut Avatangiisinut Pinngortitamullu 
Naalakkersuisoqarfimmi ilaassalluni, aammalu maannakkut Aatsitassanut Ikummatissanullu 
Aqutsisoqarfik Inuussutissarsiornermut, Aatsitassaqarnermut Suliffeqarnermullu 
Naalakkersuisoqarfimmi ilaassalluni. 
 


4. Inuussutissarsiortunut aningaasaqarnikkut allaffissornikkullu sunniutaasussat 
Siunnersuut Inuussutissarsiortunut aningaasaqarnikkut annertuumik 
sunniuteqassagatinneqanngilaq. 
 
Taamatuttaaq suliffissuit oqaatigaat maannakkut oqartussaasut aaqqissugaanerat 
ersareqqissaanngitsoq, taamaattumik siunnersuutip allaffissorneq inuussutissarsiortunut 
pisariinnerulersissallugu.  
 
Taamaattoq pisinnaatitsissummik pigisaqartut allallu aatsitassanut ikummatissanullu 
inatsimmi pineqartunut ilaasut, akuersissutinik akuersissuteqarnernillu suliarinninnermut, 
peqatigisaanik allagaatinik takunninnissamik qinnuteqaatinik suliarinninnermut 
isumalluutinik atuisoqartussaaneranut, atatillugu suliassanik suliarinninnerup sivisunerunera 
misigisinnaassavaat. 
 


5. Avatangiisinut, pinngortitamut aamma innuttaasut peqqissusaannut sunniutaasussat 
 
Siunnersuut avatangiisinut, pinngortitamut imaluunniit innuttaasut peqqissusaannut 
tunngatillugu pissutsit pillugit najoqqutassatigut maleruagassanik imaqanngilaq. Aatsitassanut 
ikummatissanullu inatsimmi avatangiisinut aamma pinngortitamik allanngutsaaliuinissamut 
piumasaqaatit qaffasissut allannguuteqartinneqaratik nangeqqinneqarput, allannguutaalluni 
maleruagassat Avatangiisinut Naalakkersuisoqarfimmit sukkulluunniit atuuttunit 
allaffissornikkut aqunneqassasut.  

6. Innuttaasunut sunniutaasussat 
Siunnersuut innuttaasunut aningaasaqarnikkut sunniuteqassagatinneqanngilaq. 
 


7. Sunniutaasussat allat annertuut 
 


7.1. Naalagaaffeqatigiinnermut aamma namminersorneq pillugu inatsimmut 
tunngassuteqartut 
 
Siunnersuut nalinginnaasumik taamaallaat namminersorneq pillugu inatsimmi § 7-imut 
aamma imaani avatangiisinik allanngutsaaliuineq pillugu inatsisip Kalaallit Nunaannut 
atuutilernera pillugu peqqussummi nr. 1035, 22. oktober 2004-imeersumi § 2-imut 
tunngatillugu naalagaaffeqatigiinnermut tunngassuteqarpoq. 
 
Namminersorneq pillugu inatsimmi § 7-imi aatsitassanut aaqqissuussaq Namminersorlutik 
Oqartussat aamma naalagaaffiup akornanni atuuttoq pillugu maleruagassat 
aalajangersarneqarput. Aaqqissuussap atuutilernerani Kalaallit Nunaanni aatsitassarsiornermi 
ingerlatanit pisortat isertitaat tamarmik Namminersorlutik Oqartussanut tuttussaapput, takuuk 
imm. 1. Imm. 2-imi aatsitassarsiornermit isertitat nassuiaassutaanni ilaatigut 
aatsitassarsiornissamut akuersissutit aalajangersimasut naapertorlugit isertitat pineqartunut 
ilaapput, "taamaattoq aningaasartat Aatsitassanut Ikummatissanullu Pisortaqarfimmi 
aningaasartuutinik matussutissatut akilerneqartut pinnagit ". 
 
Namminersorneq pillugu inatsimmi § 7, imm. 2-imi maleruagassani, Aatsitassanut 
Ikummatissanullu Pisortaqarfik Kalaallit Nunaanni aatsitassanut suliassaqarfimmut 
ataatsimoortumik oqartussaasuussoq, aammalu Aatsitassanut Ikummatissanullu Pisortaqarfik 
aatsitassanut suliassaqarfimmut tunngatillugu, aatsitassanut suliassaqarfimmi 
namminersorneq pillugu inatsisip suliarineqarnerata nalaani oqartussaasup 
aaqqissugaaneranut assingusumik, pissutsini tamaginni ataatsimoortumik akuutitsiviusumillu 
oqartussaasutut suliarinnittartuusoq pillugu naatsorsuutigisaqarneq aallaavigineqarpoq. 
Tamatumani ilaatigut Kalaallit Nunaanni namminersorneq pillugu inatsisissatut 
siunnersuummi aatsitassanut suliassaqarfik pillugu nassuiaatit malinneqarput. Nassuiaatini 
nalinginnaasuni, immikkoortoq 4.4.31-imi allassimavoq, avatangiisinut pissutsit pillugit 
Kalaallit Nunaannut inatsit, imaani avatangiisinut inatsit aamma taassuma Kalaallit 
Nunaannut atuutilernera pillugu peqqussut malillugit aatsitassarsiornermik ingerlataqarnermut 
tunngatillugu avatangiisinut aalajangiisinnaatitaaneq Namminersorlutik Oqartussanut 
nuunneqartoq. Aammattaaq allassimavoq Aatsitassanut Ikummatissanullu Pisortaqarfik 
aatsitassarsiornermut ingerlatanut tunngatillugu ataatsimoortumik oqartussaasutut 
suliarinninnermut ilaatillugu avatangiisinut aalajangiisinnaatitaasoq. 
 
Naalakkersuisut allaffissornikkut oqartussaasuni qullersaasutut, Kalaallit Nunaanni 

aatsitassanut suliassaqarfimmi ataatsimoortitsisumik suliassaqarfimmut akisussaaffimmi 
oqartussaasutut suliassaq isumagisaraat, aammalu suliassaqarfimmi ataatsimoortumik 
akuutitsiviusumik suliarinnittarnerup ingerlanneqarnissaa qulakkiissallugu. 
 


7.2 Nunap nunavittaa aamma imaani avatangiisit pillugit inatsit 
 
Nunavittamut inatsit malillugu sanaartukkanut aamma isumannaallisaanermut killeqarfinnut, 
Kalaallit Nunaata nunavittaaniittunut imaluunniit taassuma iluani pilersinneqartunut, Kalaallit 
Nunaannut inatsisit allat atuuttut atuutissapput. Aammattaaq nunavittamut inatsit malillugu 
Namminersorlutik Oqartussat piginnaatitaaffiit inatsimmi §§ 2-imi aamma 4-imi 
aalajangersagaasut, aatsitassanut ikummatissanullu inatsimmi maleruagassat isiginiarlugit, 
piginnaatitaaffigaat. 
 
Tunngaviusoq taaneqartoq taamatuttaaq imaani avatangiisit allanngutsaaliorneqarnerat pillugu 
inatsisip Kalaallit Nunaannut atuutilernera pillugu peqqussummi nr. 1035, 22. oktober 2004-
imeersumi § 2-imi tunngavigineqarpoq. § 2-imi maleruagassaq suliaqarnermut 
aatsitassarsiornissamut akuersissutini pineqartunut ilaasunut atorneqassaaq. § 2 malillugu 
imaani avatangiisinut inatsit naapertorlugu oqartussaasut piginnaatitaanerat aamma suliassaat 
isumagineqassapput, "Kalaallit Nunaanni Naalakkersuisut Kalaallit Nunaanni aatsitassat 
pillugit inatsit (aatsitassanut ikummatissanullu inatsit), aamma nunavittanut inatsit 
naapertorlugit Kalaallit Nunaanni aatsitassarsiorluni ingerlatassanik ataatsimoortumik 
oqartussaasutut suliarinninnermut ilaatillugu" maleruagassanik aalajangersaanissamut 
piginnaatitaanerit eqqaassanngikkaanni. 
 
Namminersorneq pillugu inatsimmi § 7-imi aamma imaani avatangiisinut peqqussummi § 2-
imi maleruagassani taamaalilluni naatsorsuutigisaqarnermi tunngavigineqarpoq, Aatsitassanut 
Ikummatissanullu Pisortaqarfik Kalaallit Nunaanni aatsitassanut suliassaqarfimmi 
ataatsimoortumik oqartussaasuusoq, aammalu Aatsitassanut Ikummatissanullu Pisortaqarfik 
aatsitassanut suliassaqarfimmut tunngatillugu pissutsini tamaginni ataatsimoortumik 
akuutitsiviusumillu oqartussaasutut suliarinnittartuusoq.  
 
Suliaqarnermi Naalakkersuisut aatsitassanut suliassaqarfimmut tunngatillugu apeqqutini 
pingaarutilinni tamaginni aalajangiisarput aammalu ataatsimoortumik akuutitsiviusumillu 
oqartussaasut suliarinnittarnerat attatiinnarneqarpoq aammalu Naalakkersuisuniilluni. 
 
Naalakkersuisut ataatsimoortumik aatsitassanut oqartussaasuupput aammalu 
ataatsimoortumik akuutitsiviusumillu nalilersuisartuullutik. Naalakkersuisoqarfiit 
sukkulluunniit sukkulluunniit aatsitassanut aamma avatangiisinut suliassaqarfinni 
akisussaasuussut taakkua ataanni aatsitassanut oqartussaasuupput, taakkua oqartussaasutut 
suliarinninneri Naalakkersuisut suliassaqarfinnut akisussaaffinnik agguaanerat naapertorlugu 

Naalakkersuisup suliassaqarfimmut akisussaasuusup ataani ingerlanneqartarlutik. 
 


7. 3 Naalagaaffimmi inatsisinut naapertuunnera 
 
Suliassaqarfinnut oqartussaasuusut marluusut taakkua akornanni oqartussaasutut 
aalajangiisinnaatitaanerup agguarneqarnera namminersorneq pillugu inatsimmi § 7-imi 
aamma imaani avatangiisinut peqqussummi § 2-imi tunngavigineqartumut matuma siuliani 
taaneqartumut naapertuuttutut isigineqartariaqarpoq, tassami tunngavigineqartuni 
piumasaqaataasoq Naalakkersuisunit aatsitassanut oqartussaasuni qullersaasutut 
naammassineqarmat. 
 
Tunngavigineqartariaqarpoq nassuiaanermi namminersorneq pillugu inatsimmi § 7-ip aamma 
imaani avatangiisinut peqqussummi § 2-imi oqaasertat malinneqanngikkaluartut, kisiannili 
paarlattuanik ataatsimoortumik oqaasertaata nassuiaanera aammalu maleruagassani 
siunertaasoq atuuffissarlu malinneqarmata. 
 


8. Oqartussaasunut kattuffinnullu il.il. tusarniaaneq 
Siunnersuut piffissami 2014-imi 13. juuniimiit 18. augustimut tusarniaanermut 
nittartakkamiippoq kiisalu oqartussaasunut, kattuffinnut suliffeqarfinnullu makkununnga 
tusarniaassutigineqarluni: 
 
Namminersorlutik Oqartussani Naalakkersuisoqarfiit, Kalaallit Nunaanni Sulisitsisut 
Peqatigiiffiat, NUSUKA, S.I.K., KANUKOKA, Kommune Kujalleq, Kommuneqarfik 
Sermersooq, Qeqqata Kommunia, Qaasuitsup Kommunia, Nunaoil A/S, NunaMinerals A/S, 
Greenland Mining Services A/S, Grønlandsbanken, Transparancy Greenland, Nunatsinni 
Advokatit peqatigiiffiat, AvataQ – Kalaallit Nunaanni Pinngortitamut Avatangiisinullu 
peqatigiiffik, ICC Greenland, Inatsisartut Ombudsmandia aamma Kalaallit Nunaanni 
Rigsombudsmandi. 
 
Oqartussaasunit, kattuffinnit aamma suliffeqarfinnit makkunannga tusarniaanermut 
akissuteqaatit tiguneqarput: 
WWF, GA, Nunatsinni Advokatit, GrønlandsBANKEN, KANUKOKA, Birger Poppel, NU-
NAOIL, Kommuneqarfik Sermersooq, SIK, Institut for Menneskerettigheder; KNAPK, 
Transparency International Greenland Greenpeace Norden aamma  ICC Kalaallit Nunaat 
(ICC). 
 
 
Inatsisartut Ombudsmandiat nalunaaruteqarpoq, taanna tusarniaanermut 
akissuteqaateqarnianngitsoq. 

Tulliuttuni tusarniaanermut akissuteqaatit aammalu allannguutissatut siunnersuutit, avataanut 
tusarniaanermi tiguneqartut sammineqassapput. Oqaatigineqassaaq tusarniaanermut 
akissuteqaatit uingasumik allassimasut, taamaallaat pingaaruteqarnerinik naliliineq 
tunngavigalugu pingaarnersorlugit issuarneqarmata. 
 


Allagaatinik takunnissinnaanissamut periarfissaq killilerneqartutut aammalu innuttaasut 
kattuffiillu aatsitassanut suliassaqarfimmi malinnaanissamut taamaalillutik ajornerusumik 
periarfissaqalissasut siunnersuummi takuneqarsinnaammat WWF-ip tamanna 
isumakuluutigalugu oqaatigaa. 
Taamatuttaq GA-p inassutigaa pisortat ingerlatsinerat pillugu paasitinneqarsinnaatitaaneq 
pillugu Inatsisartut inatsisaat, oqartussaasut immikkoortinneqareernerisa kingorna 
atuutissasoq. 
 
Naalakkersuisut siunnersuuteqarnerminni, maannakkut inatsisinut tunngatillugu atuutereersut 
saniatigut, allagaatinik takunnissinnaanissamut periarfissap killilerneqarnissaa 
siunertarinngilaat. Taamaattumik allagaatinik takunnissinnaatitaaneq pillugu aalajangersakkat 
siunnersuummi Inatsisartunut saqqummiunneqartumi ilaatissanagit Naalakkersuisut 
aalajangerput. Tassunga atatillugu oqaatigineqassaaq isumalluutinik atuinerup 
annertusisinnaanerata matussuserneqarnissaa siunertaralugu immikkut aningaasaliinissamik 
qinnuteqarnissaq pisariaqartinneqarsinnaammat. 
 


Taamatuttaaq maannakkut avatangiisinik allanngutsaaliuineq pillugu inatsimmut atuuttumut 
innersuussilluni Naalakkersuisunut maannakkut naammagittaalliorsinnaaneq siunnersuummi 
peerneqarmat WWF-ip isumakuluutigalugu oqaatigaa. 
GA allappoq  naammagittaalliorsinnaaneq atorunnaarsinneqarmat paasisinnaanagu.  
 
Siunnersuutip malitsigisaanik Aatsitassanut Ikummatissanullu Aqutsisoqarfik aamma 
Aatsitassanut suliassaqarfimmi Avatangiisinut Aqutsisoqarfik atorunnaartussaapput. 
Taamaattumik Naalakkersuisut imaluunniit Naalakkersuisunut ilaasortaq suliassaqarfimmut 
akisussaasuusoq, suliassani tamaginni aalajangiisartussaapput.  
 
Naalakkersuisut aalajangiinerisa naammagittaalliuutigineqarsinnaanissaannut periarfissamik 
pilersitsinissaq siunertaralugu, aatsitassanut naammagittaalliortarfimmik 
arlaannaannulluunniit attuumassuteqanngitsumik pilersitsinissaq pillugu siunnersuut 
Inatsisartut siusinnerusukkut suliaraat, tamanna naluneqanngitsutut itigartinneqarpoq, 
pissutigalugu ingerlatsivimmi oqartussaasumik Naalakkersuisunit qaffasinnerusumik 
inissisimasoqarsinnaanngimmat. UPA2012/61-ip suliarineqarneranut atatillugu 
eqqartuussissuserisut suliffeqarfiannit Lett-imit naammagittaalliortarfimmik taamaattumik 
pilersitsinissawq pillugu allakkiaq suliarineqarpoq, taanna inerniliilluni: 

”Naliliinerput malillugu aalajangiiffigisassatut siunnersuutip piviusunngortinneqarnera 
taamaalilluni namminersorneq pillugu inatsimmi § 1-imi maleruagassanut tunngaviusunullu 
aamma nalinginnaasumik oqartussaaqatigiinnermi aamma naalakkersuinikkut 
aaqqissuussineq pillugu inatsisini pissaanerup agguataarnera aamma aqutsinermi pissaanerup 
pingasunngorlugu avitaanera pillugit tunngaviusunut maleruagassanullu akerliusussaavoq.” 
 
”Namminersorlutik Oqartussani, naalagaaffimi nunanilu oqartussaaqatigiinnermik 
tunngaveqartuni allarpassuarni, naalakkersuisut imaluunniit oqartussaaqatigiinneq pillugit 
tunngaviusumik tunngaviusut maleruagassallu aammalu oqartussaasut pingasut akornanni 
aqutsinermut pissaanerup agguataarneqartarnera aallaavigineqarput. Pissaanerup 
agguataarneqarnerata imaluunniit pissaanerup pingasunngorlugu avinneqarsimanerata 
malitsigisaanik inatsisiliornermut pissaaneq inatsisartuniippoq, atuutsitsinissamut pissaaneq 
naalakkersuisuniilluni aammalu pineqaatissiisarnermut pissaaneq eqqartuussivinniilluni. 
Pissaanerup pingasunngorlugu avitaanerani nunat ilaanni naalakkersuinikkut aaqqissuussineq 
allataasut, tunngaviusumik inatsisit imaluunniit inatsisit assigusut malinneqarput, nunanilu 
allani aqutseriaatsimi taassumalu pissaanermik agguataarinera pillugit tunngaviusumik 
tunngaviusut maleruagassallu allataanngitsut imaluunniit isumaqatigiissutit malinneqarlutik. 
 
Nalinginnaasumik oqartussaaqatigiinnermut imaluunniit naalakkersuinikkut 
aaqqissuussinermut inatsisinut tunngaviusut maleruagassallu taakkua malillugit, inatsisartut 
tamanna pillugu inatsimmik akuersinerminni atuutsitsinissamut pissaaneq naalakkersuisuniit 
oqartussaasumut allamut nuussinnaanngilaat, apeqqutaanani oqartussaasoq alla taanna 
tassaanersoq inatsisartut, eqqartuussiviit imaluunniit assersuutigalugu aalajangiisartut 
namminersortut arlaannaannulluunniit attuumassuteqanngitsut. Aalajangiisartunut 
tunngatillugu tamanna atuuppoq, "naalakkersuisuni aalajangiisartut" toqqaannartumik 
inaarutaasumillu atuutsitsinissamut pissaanermut tunngassuteqartunik tamanik 
aalajangiisartuussanersoq imaluunniit naammagittaalliuuteqartarfik naalakkersuisut 
aalajangiineri naammagittaalliuuteqartarfimmut naammagittaalliuutigineqarsinnaasimatillugit, 
aalajangiinerni taamaattuni toqqaannanngitsumik inaarutaasumillu aalajangiisartuussanersoq 
apeqqutaatinnagu. 
 
Aammattaaq tunngaviusut maleruagassallu taakkua malillugit inatsisartut tamanna pillugu 
inatsimmik akuersinerminni, atuutsitsinissamut pissaanerup ilaannik pingaarutilinnik 
naalakkersuisunit oqartussaasumut allamut tunniussisinnaanngillat. 
 
Kisiannili inatsisartut tamanna pillugu inatsimmik akuersinerminni, tamanna tamatumunnga 
nalinginnaasumik immikkullu maleruagassanut naapertuuttumik pisimassappat, 
atuutsitsinissamut pissaanerup ilaannik annikinnerusunik naalakkersuisunit oqartussaasumut 
allamut nuussisinnaapput. 

Naalagaaffimmut tunngatillugu matuma siuliani allassimasuni tunngaviusumik inatsimmi § 3 
malinneqarpoq. Tassani aalajangerneqarpoq inatsisiliornermut pissaaneq Folketing-imiittoq 
(erseqqinnerusumik Folketing-imi naalakkersuisunilu ataatsimoorlutik), atuutsitsinissamut 
pissaaneq naalakkersuisuniittoq aammalu pineqaatissiisarnermut pissaaneq 
eqqartuussivinniittoq. 
 
Namminersorlutik Oqartussanut tunngatillugu matuma siuliani allassimasuni namminersorneq 
pillugu inatsimmi § 1 malinneqarpoq. Tassani aalajangerneqarpoq suliassaqarfinni 
akisussaaffigineqalersimasuni Namminersorlutik Oqartussat inatsisilionermut 
atuutsitsinermullu pissaaneq tigummigaat, aammalu eqqartuussiviit Namminersorlutik 
Oqartussanit pilersinneqartut Kalaallit Nunaanni suliassaqarfinni tamaginni 
pineqaatissiisarnermut pissaaneq tigummillugu. Aammalu maleruagassami 
aalajangersarneqarpoq inatsisiliornermut pissaaneq Inatsisartuniittoq, atuutsitsinissamut 
pissaaneq Naalakkersuisuniittoq, aammalu pineqaatissiisarnermut pissaaneq 
eqqartuussivinniittoq. 
 
Namminersorneq pillugu inatsimmi § 1, pissaanerup agguagaanera aammalu inatsisartut, 
naalakkersuisut eqqartuussiviillu akornanni aqutsinissamut pissaanerup pingasunngorlugu 
avinneqarnera pillugit nalinginnaasumik tunngaviusunut maleruagassanullu matuma siuliani 
taaneqartunut assingusumik taakkununngalu naapertuuttumik nalinginnaasumik 
nassuiarneqartariaqarpoq. 
 
Naliliinerput malillugu taamaalilluni namminersorneq pillugu inatsimmi § 1 aamma 
nalinginnaasumik oqartussaaqatigiinnermut aamma naalakkersuinikkut aaqqissuussinermut 
inatsisini tunngaviusut maleruagassallu malillugit, Inatsisartut tamanna pillugu inatsimmik 
akuersinerminni atuutsitsinissamut pissaaneq tamaat Naalakkersuisunit oqartussaasumut 
allamut tunniussinnaanngilaat, oqartussaasoq alla tassaanersoq Inatsisartut, eqqartuussiviit 
imaluunniit assersuutigalugu aalajangiisartut namminersortut arlaannaannulluunniillu 
attuumassuteqanngitsut apeqqutaatinnagu. Aalajangiisartunut tunngatillugu, 
naammagittaalliuuteqartarfik namminersortoq aamma arlaannaannulluunniit 
attuumassuteqanngitsoq, Naalakkersuisut aalajangiineri naammagittaalliuuteqartarfimmut 
naammagittaalliuutigineqarsinnaasimappata, atuutsitsinissamut pissaanermik ingerlatsinermut 
tunngasunik inaarutaasumik aalajangiinernik tamanik aalajangiisassappat, tamanna aamma 
atuutissaaq. 
 
Naliliinerput malillugu aammattaaq namminersorneq pillugu inatsimmi § 1 aammalu 
nalinginnaasumik tunngaviusut maleruagassallu taakkua malillugit, Inatsisartut aamma 
tamanna pillugu inatsimmik akuersinerminni atuutsitsinissamut pissaanerup ilaannik 
annertuunik Naalakkersuisunit naammagittaalliuuteqartarfimmut namminersortumut aamma 
arlaannaannulluunniit attuumassuteqanngitsumut taamaattumut tunniussisinnaanngillat..” 

Matuma siuliani allassimasutut naliliisoqarpoq aqutsisoqarfiit atorunnaarsinneranni 
naammagittaalliorsinnaanermut periarfissaq attatiinnarneqarsinnaanngitsoq. 
 
Tamatuma soorunami ingerlatsiviup, ilanngullugit Naalakkersuisut, suliamik 
aalajangiiffigisassamik qaqitseqqinnissaannik qinnuiginninnissaq kalluanngilaa. Suliassanik 
suliarinninneq Inatsisartut Ombudsmandiata aalajangiisinnaatitaaffiata ataaniippoq aammalu 
aalajangiinerit eqqartuussivinni misilinneqarsinnaapput. 
 
Tusarniaasarneq, ilanngullugit piareersaataasumik tusarniaanerit, pillugit maleruagassat 
aamma innuttaasunut kattuffinnullu oqaaseqaateqarnissamut aammalu pissutsinik taakkua 
Naalakkersuisut VVM, VSB imaluunniit ingerlatassaq akuerineqarsinnaanersoq imaluunniit 
akuersissummik tunniussisoqarsinnaanersoq naliliineranni ilaatinneqartariaqartunik 
uparuaanissamut periarfissiissapput. Tamatuma taamaalilluni Naalakkersuisut tamakkiisumik 
paasissutissiiviusumik aalajangiinissamut tunngavissaqarnissaat qularnaassavaa. 
 


WWF suliassaqarfinnut akisussaaffiit agguarneqarnerannut oqaaseqaatissaqanngilaq, 
kisianni allappoq: WWF Naalakkersuisut tamatumunnga taarsiullugu aatsitassanut 
tunngatillugu ingerlatsivimmi aqutsinerup inatsisini nalinginnaasuni ilaatinneqarnissaata 
tungaanut alloriarsimanissaat WWF-ip takorusunnerungaluarpaa. 
 
Inatsisit tamanut tunngasut aqqutigalugit aatsitassanut suliassaqarfiup maleruagassiiviginissaa 
tulluanngitsoq naliliisoqarpoq. Tamatumunnga pissutaasut ilai matuma kinguliani 
taaneqarput. 
Aatsitassanut ikummatissanullu inatsit periaatsimik akuersissummi imaluunniit 
akuersissuteqarnermi pissutsit tassunga tunngasut tamarmik pineqartunut ilaatitsiviusartumik 
tunngaveqarpoq, avatangiisit pillugit atugassarititaasut taamaalillutik akuersissummi 
imaluunniit akuersissuteqarnermi aalajangersarneqarsinnaapput, taamaalillutillu ingerlatat 
suliarineqarneranut piumasaqaataallutik, taassumalu unioqqutinneqarnera akuersissutip 
utertinneqarneranik malitseqarsinnaalluni. 
 
Aatsitassanut ikummatissanullu inatsimmut immikkut pisoqarnerani inatsimmik 
immikkuullarissumik tunngaveqarnissamik (lex speciales) tunngaviusoq tunngavigineqarpoq 
aammalu maleruagassanik ingerlatanut tassani allassimasunut maleruagassiinissamik 
siunertaqartunik nalinginnaasumik annertunerusunik imaqarluni. Tamatuma saniatigut aamma 
suliassaqarfinnut akisussaaffigineqalersimanngitsunut, soorlu imaani avatangiisinut 3 sømilit 
avataniittunut aamma nunavittamut, tunngatillugu maleruagassiineq ingerlatsivimmilu 
ingerlatsineq isumagineqarput.  
 
Ilanngullugu aatsitassanut ikummatissanullu inatsimmi ajoqusiinernut tamanut 
kinaassusersiunngitsumik akisussaasuuneq aammalu annertuumik qularnaveeqqusiinissaq 

pillugu piumasaqaateqarnissamut periarfissaqarneq isumagineqarput. 
 
Aammattaaq tamanna namminersorneq pillugu inatsit malillugu isertitanut nassuiaassummut 
tunngatillugu pingaaruteqarpoq, tassani taamaallaat aningaasartuutit aatsitassanut 
ikummatissanullu inatsit naapertorlugu oqartussaasut suliarinninnerannut atatillugu 
aningaasartuutigineqartut, ukiumoortumik naatsorsuutinut Naalagaaffimmut 
saqqummiunneqartussanut tunngatillugu Namminersorlutik Oqartussat isertitaanni 
ilaatinneqartussaanatik. 
 
Inatsisini tamanut tunngasuni akuutitsinermi taamaalilluni inatsisini arlalinni immikkut 
immikkoortortamik aatsitassanut tunngasumik ilanngussisoqartariaqassaaq, tamannalu 
tulluanngitsoq aammalu suliassaqarfimmik annertunerusumik pisarikkersuutaassasoq 
naliliisoqarpoq. 
 


Nunatsinni Advokatit aamma allapput, Inatsisartut aamma Naalakkersuisut pillugit 
Inatsisartut inatsisaanni § 23-imi erseqqissumik allassimasoq, Naalakkersuisunut ilaasortap 
ataatsip suliassaqarfinnut akisussaaffiit marluk akisussaaffigisinnaanngikkai inatsimmi 
ataatsimi aalajangerneqarsinnaanngitsoq. 
 
Aalajangersagaq siunnersuummi peerneqarpoq. 
 


GrønlandsBANKEN-ip (GB) siunnersuut immikkoortunut sisamanut agguarpaa. GB 
siunissami suliassaqarfimmi oqartussaasut suliarinnittarnissaannut 
oqaaseqaatissaqanngilaq. 
 


GB isumaqarpoq siunnersuummi allagaatinik takunnissinnaanermut maleruagassanut 
tunngatillugu siunnersuut assortuussutaasinnaasoq aammalu taamatut 
allannguuteqartitsinissamut suni tunngaviunersoq nassuiaatini ersarissumik 
takuneqarsinnaanngitsoq, aammalu isumaqarluni aatsitassanut maleruagassiinerup iluani 
nunat avannarliit allat allagaatinik takunnissinnaanissamut maleruagassiinerannik 
annertunerusumik misissueqqissaartoqarsimasariaqaraluartoq. 
 
Matuma siuliani allassimasutut allagaatinik takunnissinnaanissaq pillugu aalajangersakkat 
siunnersuummi peerneqarput, pissutigalugu inatsisit atuuttut malillugit pisartut saniatigut 
kikkut tamarmik allagaatinik takunnissinnaanissamik periarfissaqarnerisa killilerneqarnissaat 
Naalakkersuisut siunertarinngimmassuk. Siunnersuutaaqqaartoq ataatsimut isigalugu 
Danmarkimi pisortat ingerlatsinerannut isumalioqatigiissitap pisortat ingerlatsineranni 
paasitinneqarsinnaatitaanermut danskit inatsisaanni allannguuteqartitsinissamut 
inassuteqaataanut naapertuuppoq.  

GB allappoq naammagittaalliuuteqarsinnaanerup atorunnaarsinneqarnera nassuiaatini 
pitsaanerusumik tunngavilersorneqarsimasariaqaraluartoq aammalu aqutsisoqarfiit 
aalajangiinerisa naammagittaalliuutigineqarsinnaanerisa atorunnaarsinneqarnerani, 
Naalakkersuisut pissutsini annertuumik pingaaruteqartuni Namminersorlutik Oqartussat 
ingerlatsivinni oqartussaasuni qullersaajunnaassasut tunngaviusumik 
isummertoqarsimarpasittoq. 
 
Nassuiaatit itisilerneqarput. Tamatuma kingorna allassimavoq aqutsisoqarfiit 
atorunnaarsinneqarpata aammalu aatsitassanut suliassaqarfik Naalakkersuisut 
akisussaaffeqarfinnik agguaasimanerat naapertorlugu allaffissornikkut aqunneqalerlutik, 
Naalakkersuisunut naammagittaalliorsinnaaneq attanneqaannarsinnaajunnaassasoq, 
pissutigalugu naalakkersuisoqarfiit aalajangiisariaqarsimassagunik tamanna 
piginnaatitsissuteqarneq naapertorlugu Naalakkersuisut sinnerlugit pisussaammat. 
Taamaalilluni aamma Naalakkersuisut Kalaallit Nunaanni oqartussaasunit qullersaanerat 
aammalu aatsitassanut ikummatissanullu inatsit naapertorlugu aalajangiinissamut 
aalajangiisinnaatitaanerat aamma pissutsini annertuumik pingaaruteqartuni tamaginni 
aalajangiisarnerat allannguuteqartinneqanngilaq.  
 


Birger Poppel isumaqarpoq aatsitassanut ikummatissanullu inatsimmi § 3a-imik 
allannguuteqartitsinissaq siunnersuutigineqartoq tunuartinneqartariaqaraluartoq. 
 
Matuma siuliani allassimasutut allagaatinik takunnissinnaatitaaneq pillugu aalajangersakkat 
siunnersuummit peerneqarput. 
 


 
KANUKOKA-ip siunnersuummi § 3a-ip tassungalu nassuiaatit itisilerneqarnissaasa 
isumaliutigeqqinneqarnissai kaammattuutigaa. 
 
Allagaatinik takunnissinnaanissaq pillugu aalajangersakkat siunnersuummit peerneqarmata, 
tusarniaanermut akissuteqaat taanna annertunerusumik oqaaseqaateqarfigineqanngilaq. 


  
 


NUNAOIL (NO) allappoq siunnersuummi suliassaqarfinnut akisussaaffeqarfiit 
agguarneqarnerat taperserlugu. NO ingerlaqqilluni allappoq NO-ip allagaatinik 
takunnissinnaanissamut tunngatillugu siunnersuummi aalajangersakkat tapersersunngikkai. 
 
Allagaatinik takunnissinnaanissaq pillugu aalajangersakkat siunnersuummit peerneqarmata, 
tamanna annertunerusumik oqaaseqaateqarfigineqanngilaq. 
 


NO allappoq NO-ip naammagittaalliuuteqarsinnaanerup atorunnaarsinneqarnera pillugu 

siunnersuut tapersersinnaanagu. 
 
§§ 3b-ip aamma 3c-ip siunnersuummi atorunnaarsinneqarnerannut tunngavilersuutaasut 
matuma siuliani sammineqarput. Taamaattumik taamaallaat naatsumik oqaatigineqarpoq 
Naalakkersuisoqarfimmi aalajangiinerit Naalakkersuisut sinnerlugit aalajangiinerusartut. 
Aqutsisoqarfiit atorunnaarsinneqarpata aammalu maannamut oqartussaasut suliarinnittarnerat 
Naalakkersuisoqarfinnut inissinneqarluni, ingerlatsivimmi oqartussaasumik qulliunerusumik 
aalajangiinerit taakkua pillugit naammagittaalliorfigineqarsinnaasumik peqarunnaassaaq. 
Taamaattumik aalajangiinerit taamaattut naammagittaalliuutigineqarsinnaanerannik 
atuutilersitsineq tunngaviusumik oqartussaaqatigiinnermut tunngaviusunut akerliusussaavoq. 
 
Suliassanik suliarinninnermi kukkunerit Inatsisartut Ombudsmandianut 
naammagittaalliuutigineqarsinnaanerat nalinginnaasoq soorunami allannguuteqarani 
atuutiinnassaaq, taamatullu ingerlatsivik paasissutissat nutaat tunngavigalugit suliassamik 
suliarinninnerup qaqeqqinneqarnissaanut periarfissaqarpoq aammalu eqqartuussivinnut 
suliakkiissuteqartoqarsinnaavoq. 
 


NO allappoq NO-ip siunnersuummi § 97, imm. 1-ip nutaamik oqaasertalerneqarnera 
tapersersorsinnaanngikkaa, pissutigalugu NO isumaqanngimmat tamanna oqartussaasut 
suliassarigaat. 
 
Ilaatigut aatsitassanik inatsit naapertorlugu aalajangersakkanut akerliusumik suliarineqartunik 
arsaarinnissinnaanissaq aamma ajornarunnaarsillugu, aalajangersakkap pioreersup 
teknikkikkut iluarsineqarnera tassani pineqartoq NO-p takunngitsoorsimaneraa, ersarissumik 
takuneqarsinnaanngilaq. Nassuiaatini takuneqarsinnaasutut, aalajangersakkat taamaalilluni 
diamantinik suliarineqanngitsunut tunngatillugu Kimberley Processens Certificerings 
Ordning-imi Kalaallit Nunaata peqataaneranut pingaaruteqassapput. Tamatuma kingorna 
aalajangersakkap atuunnerani aamma diamantinik suliarineqanngitsunik, Kimberley 
Processen-imut akerliusumik Kalaallit Nunaannut isertorluni eqqunneqariaraluartunik 
arsaarinninnissamut inatsisitigut tunngavissaqalissaaq. 
 
Tamanna Kalaallit Nunaata aatsitassaatiminit sapinngisamik annertunerpaamik 
pissarsiaqarnissaata qulakkeerneqarnissaanut ilaatillugu, arsaarinnissuteqarnissamut 
ersarissumik inatsisitigut tunngavissaqarnerup qulakkeerneqarnissaa, oqartussaasut 
suliassaattut qitiulluinnartutut isigineqartariaqarpoq. 
 


NO allanik oqaaseqaateqarluni allappoq NO isumaqartoq, suliassat atuuffiillu 
annertunerusumik agguataarneqartariaqaraluartut, aammalu Naalakkersuisut ilaatigut 
Norge-mi oqartussaasut suliarinninnerannik immikkoortitsinermik isumassarsisimasut, 
tassani oqaatigineqarmat 1970-ikkunnili immikkoortitsineq taanna iluatsitsiviulluarsimasoq. 

Aammattaaq immikkoortitsineq uuliasiornerup gassisiornerullu iluanni soqutiginnittunik 
nutaanik pilerilersitseqataasinnaassasoq oqaatigineqarpoq. 
 
Oqaaseqaatit pineqartut eqqunngillat. Norge-mi ikummatissiassat 1972-imiilli 
Oljedirektoratet-imi ataatsimoortumik akuutitsiviusumik ingerlatsivimmi aqunneqarput. 
Aatsaat 2004-imi Norge-mi ingerlatsivimmi naammattumik annertussusilimmik ingerlatsineq 
anguneqarmat Petroleumstilsynet Oljedirektoratet-imit immikkoortinneqarpoq, taassuma 
isumannaallisaanerup, upalungaarsimanerup aamma sulinermi avatangiisit iluanni 
oqartussaasut suliassai isumagisaralugit.   
 
Kalaallit Nunaanni ikummatissiassanut tunngatillugu ingerlatsivimmi aqutsineq ataatsimut 
isigalugu ingerlatsinermut Danmark-imi Nukissiuuteqarnermut aqutsisoqarfik aqqutigalugu 
ingerlanneqartumut assinguvoq aammalu oqartussaasut akuutitsiviusumik suliarinnittarnissaat 
pillugu inassuteqaatinut Ølgaard-ip nalunaarusiaani inassutigineqartunut naapertuulluni 
aammalu aatsitassanut suliassaqarfiup neriulluarnartumik ineriartornerata misigineqarneranut 
aalajangiisuulluinnartumik pingaaruteqarsimalluni. 
 
Aammattaaq Naalakkersuisut politikkeraat aatsitassanut suliassaqarfik toqqissinartumik 
patajaatsumillu inissisimassasoq, taamaalilluni Kalaallit Nunaat pimoorussisumik 
aatsitassanik piiaanermik aallartitsiviunnginnerani ingerlatsivimmi patajaatsumik 
ingerlatsineq inerisarneqarsinnaassalluni. Taamaattumik aatsitassanut suliassaqarfiup 
agguataaqqinneqarnissaa maannakkuugallartoq Naalakkersuisut inassutiginianngilaat 
imaluunniit siunnersuutiginiarnagu, taamatullu pissutsinik attuumassuteqartunik tamaginnik 
tamakkiisumik naliliineq aallaavigalugu aalajangiinerit pisarnissai pingaaruteqarluinnartoq 
naliliisoqarpoq. 
 
Peqatigisaanik oqaatigineqassaaq Inatsisartut aamma Naalakkersuisut pillugit Inatsisartut 
inatsisaanni § 23 naapertorlugu aalajangersagaammat, Naalakkersuisut Siulittaasuat kisimi 
Naalakkersuisunut ilaasortat akornanni susassaqarfinnik agguaasinnaasoq. 
 
 


Kommuneqarfik Sermersooq (KS) aallarniutigalugu kaammattuivoq, kommunit, 
KANUKOKA-p aamma Naalakkersuisut akornanni suleqatigiinnissaq pillugu 2010-imi 
isumaqatigiissut innersuussutigalugu, juulip qaammataani tusarniaanernik 
nassiussisoqartassanngitsoq. 
 
Tassunga atatillugu oqaatigineqassaaq isumaqatigiissut taaneqartoq siusinnerusukkut 
Naalakkersuisuusunut isumaqatigiissutaammat aammalu kommunimi suliassaqarfinni 
inatsisinut taamaallaat tunngassuteqarluni, tassanilu aatsitassanut ikummatissanullu inatsit 
Namminersorlutik Oqartussat kisimik susassaqarfigisaat, ilaatinneqanngilaq. Tusarniaanermut 

piffissaliussinerit ataatsimut isigalugu siunnersuutip annertussusaanut pisariussusaanullu 
naleqqiullugu  piffissalerneqartarput, taamaattumik sapaatit akunnerinik sisamanik 
piffissaliisarneq atuuteqqaartoq naleqquttutut isigineqarluni. Taamaattoq pisumi matumani 
tusarniaanermut piffissaliussaq qaqutiguinnaq pisartutut sivitsorneqassasoq 
aalajangiisoqarpoq, pissutigalugu Naalakkersuisut isumaqarmata tusarniaanerup ingerlanissaa 
aammalu soqutigisaqartut tamarmik tusarniaanermut akissuteqaateqarnissaq 
angumerisinnaaniassammassuk, sapinngisamik sivisunerpaamik piffissaliussamik 
aalajangiussiniarnissaq pingaaruteqartoq. 
 
Inatsisartut ataatsimiinnerisa sivisunerulernerisa pissusissamisoortumik sunniutigisaanik, 
ilaatigut Inatsisartunut siunnersuutinik piareersaanissaq siunertaralugu, tamanna 
ingerlatsivimmut annertunerusumik tatisimannippoq. Taamaattumik pisuni arlalinni tamatuma 
malitsigisaanik naleqquttumik tusarniaanermut piffissamit qaammat ataaseq tamakkerlugu 
atunngitsoorneqarsinnaasanngilaq. 
 


KS allappoq innuttaasut aatsitassarsiornermik suliassat pillugit paasissutissanik 
pissarsisinnaanissaannik killiliisoqarniartoq siunnersuut nalilerneqartoq aammalu 
isumaqarluni siunnersuut ataatsimut isigalugu Danmarkimi aammalu nunani Kalaallit 
Nunaata nalinginnaasumik imminut sanilliuttagaanni avatangiisinut apeqqutit iluanni 
atuuttunut naleqqiullugu annertunerusumik killilersuisoq. 
KS aammattaaq allappoq Kalaallit Nunaata Århusimi nunani tamalaani isumaqatigiissummi 
siunertaasut malinniarlugit arlaleriarluni oqaatigisimagaa, aammalu kaammattuutigalugu 
allannguutit (allagaatinik takunnissinnaatitaaneq pillugu) atuutilersinneqassanngitsut. 
 
Allagaatinik takunnissinnaanissaq pillugu aalajangersakkat siunnersuummit peerneqarmata 
taamaallaat tassunga naatsumik oqaaseqaateqartoqarpoq.  
Oqaatigineqassaaq siunnersuutaaqqaartoq ataatsimut isigalugu Danmarkimi pisortat 
ingerlatsinerannut isumalioqatigiissitap isumaliutissiissutaani inassuteqaatinut 
naapertuummat.  
 
KS-ip erseqqinnerusumik allanngilaa, KS taamatut naliliisimappat, sutigut imaluunniit sukkut 
Kalaallit Nunaat Århusimi nunani tamalaani isumaqatigiissummi siunertanut Kalaallit Nunaat 
allaassuteqartumik inissisimanersoq. Tassunga atatillugu oqaatigineqassaaq Århus-imi nunani 
tamalaani isumaqatigiissut malillugu avatangiisinut paasissutissanik pissarsisinnaaneq 
arlalitsigut killilersuinertaqartoq, tamanna nunani namminermi inatsisini inatsisitigut 
tunngaveqarluni. 
 


KS allappoq §§ 3b -3c-ip atorunnaarsinneqarnerannut tunngatillugu nassuiaatit itisiliisut 
amigaataasut. 

Nassuiaatit pingaartumillu tusarniaanermut immikkoortoq itisiliiffiigineqarput. 
 


KS allappoq ersarinngitsoq sooq Namminersorlutik Oqartussat DCE-p siunnersortitut 
atuinnarneqarnissaanik imminnut pisussaaffilerniarnersut aammalu allalluni DCE-ip 
Suliniutinut angisuunut aatsitassarsiornermik ingerlatsinernut, uranimut aamma 
uuliasiorluni qillerinernut tunngatillugu piginnaasai amigartut aammalu pissutsini 
toqqaannartumik pinngortitamut tunngassuteqanngitsuni nunani tamalaani immikkut 
ilisimasallit pitsaanerpaat atorneqartariaqaraluartut. 
 
DMU-ip taaguutaata DCE-mut allanngortinneqarnerata malitsigisaanik teknikkikkut 
iluarsiineq tassani pineqarpoq, aalajangersagaq tamarmi imatut oqaasertaqarpoq: 
Taamaakkaluartoq De Nationale Geologiske Undersøgelser for Danmark og Grønland 
(GEUS) aamma Nationalt Center for Miljø og Energi (DCE) Kalaallit Nunaanni aatsitassanik 
misissuinermut tunngassuteqartunik immikkut ittumik ilisimatusarsinnaapput, Kalallit 
Nunaanni Namminersorneq pillugu inatsimmi § 9, imm. 4 malillugu ilisimatusarnerit 
taamaattut Naalakkersuisunut atortinneqarnissaannut danskit naalakkersuisuisa 
taamaaliornissamik pisussaaffii naapertorlugit ingerlanneqarpata. 
 
Namminersorlutik Oqartussat DCE-mik siunnersortitut atuinissamut pisussaaffeqanngillat, 
kisianni kina suliatigut pitsaanerusumik immersuisinnaassanersoq naliliineq malillugu DCE 
siunnersortitut atortarlugu. 
 


SIK siunnersuummut teknikkimut tunngasunik oqaaseqaatissaqanngilaq, kisianni suliniutit 
suulluunniit allagaatinik takunnissinnaatitaanermik killilersuisut ataatsimut isigalugu 
isumanerluutigigini oqaatigalugu. 
 
Allagaatinik takunnissinnaatitaaneq pillugu aalajangersakkat peerneqarmata, tusarniaanermut 
akissuteqaat annertunerusumik oqaaseqarfigineqanngilaq. 
 


Inuit pisinnaatitaaffiinut sullissivik (IFM) isumaqarpoq allagaatinik takunnissinnaatitaaneq 
pillugu siunnersuummi aalajangersakkat amigaateqartut aamma tamanna pillugu 
aalajangersakkat peerneqartariaqaraluartut. Aammattaaq Århusimi nunani tamalaani 
isumaqatigiissut Kalaallit Nunaannut atuutsinneqalertariaqarnersoq Danmarkip 
oqaloqatigineqarnissaa inassutigineqarpoq. 
 
Allagaatinik takunnissinnaatitaaneq pillugu aalajangersakkat siunnersuummit peerneqarmata, 
tamanna erseqqinnerusumik oqaaseqarfigineqanngilaq. Nunani tamalaani isumaqatigiissut 
Kalaallit Nunaannut atuutsinneqalertariaqarnersoq oqaloqatigiinnernut ataatsimut isigalugu 
Naalakkersuisut peqataarusupput. 

KNAPK-ip allagaatinik takunnissinnaatitaaneq pillugu siunnersuummut tunngatillugu 
ataatsimut isigalugu isumanerluuteqarluni allappoq. 
 
Aalajangersakkat peerneqarmata, tamanna annertunerusumik oqaaseqarfigineqanngilaq. 
 


KNAPK allappoq nassuiaatini erseqqissarneqanngitsoq, naammagittaalliorsinnaaneq 
peerneqaraluartoq, suli naammagittaalliornissamut periarfissaqartoq. 
 
Nassuiaatit aamma tusarniaanermut imikkoortoq naammagittaalliortarnerpiamut tunngatillugu 
itisilerneqarput. Aammalu taamaalilluni Inatsisartut Ombudsmandianut suliassanik 
suliarinninnermi kukkunerit naammagittaalliutigineqarsinnaanerat tamatigut atuuttarpoq  
aamma ingerlatsiviup suliami nutaamik isummeqqullugu qinnuigineqarsinnaanera 
ajornanngilaq.   
 
 


Transparency International Greenland (TIG)-ip oqaaseqaatai allagaatinik 
takunnissinnaatitaanermut tunnganerupput. Tamatuma saniatigut allanneqarpoq 
naammagittaalliorsinnaanerup atorunnaarsinneqarneranut nassuiaatini 
tunngavilersuuteqarnissaq amigaataasoq. TIG isumaqarpoq suliassaqarfimmi 
ammanerunissaq ersarissuutitsinerunissarlu pisariaqartinneqartoq, tassami ammasuuneq 
aamma ersarissuutitsineq peqquserlunnissamut sakkussaammat pitsaanerpaaq. 
 
Allagaatinik takunnissinnaatitaaneq pillugu aalajangersakkat peerneqarmata, tusarniaanermut 
akissuteqaat annertunerusumik oqaaseqarfigineqanngilaq. Taamaattoq oqaatigineqassaaq 
peqquserlunnissamut illersuutissaq pitsaanerpaaq tassaammat kukkunersiuineq. 
 
Naammagittaalliorsinnaanerup atorunnaarsinneqarneranut tunngatillugu siusinnerusukkut 
tassunga oqaaseqaateqarneq innersuussutigineqarpoq. 
 
 


Greenpeace Norden (GP)-ip Nordic Law Group-imit allakkiaq tusarniaanermut 
akissuteqaammut ilanngussatut ilaatinneqarsorineqartoq ilanngullugu nassiuppaa. 
 
GP-ip tusarniaanermut akissuteqaataa pingaartumik allagaatinik takunnissinnaatitaanermut 
kiisalu Århusimi nunani tamalaani isumaqatigiissummi iluaqutissartaasut pillugit 
isummersornernut tunnganeruvoq, ilanngullugu siunnersuut malillugu allagaatinik 
takunnissinnaatitaaneq Danmarkimi atuuttunut naleqqiullugu 
killilersuinerujussuunerarneqarluni. 
 
Allagaatinik takunnissinnaatitaaneq pillugu aalajangersakkat siunnersuummit peerneqarmata, 

tassunga annertunerusumik oqaaseqaateqartoqanngilaq. Taamaattoq allanneqarpoq 
siunnersuut ataatsimut isigalugu pisortat ingerlatsinerannut isumalioqatigiissitap 
isumaliutissiissutaani inassuteqaatinut naapertuuttoq. 
 
Aatsitassanut suliassaqarfik pillugu innuttaasut paasissutissanik ilisimasanillu 
pissarsisinnaanerisa killilersorneqarnissaa Naalakkersuisut kissaatigisimanngilaat, 
taamaattumik tamanna pillugu aalajangersakkat peerneqarlutik. 
 
Avatangiisit qanoq issusaat ilaalu ilanngullugit pillugit paasissutissaasinnaasunut, Århusimi 
nunani tamalaani isumaqatigiissut malillugu tunngaviusunut tunngatillugu, tamanna 
taamaattussaasorinarpoq aammalu taamaattunik killilersuinissamik kissaateqarneq 
atuutinngilaq. 
 


GP allappoq: ”Eqqartuussinermi UfR 1999.1600 H (Shell) aamma UfR 2000.1380 H (Hosby) 
Højesteret-imi oqaatigineqarpoq, suliassat misissortinnissaat aammalu avatangiisinut 
apeqqutini paasissutissinneqarnissaq innuttaasut pisussaafiginngikkaat, kisiannili 
oqartussaasut pisussaaffigigaat. Taamaattumi aatsitassarsiornermut avatangiisinullu 
tunngasunik aalajangiinerit pinissaat sioqqullugu Kalaallit Nunaanni oqartussaasut qanoq 
annertutigisumik ilisimasaqarnersut, innuttaasut allallu ingerlaavartumik 
misissorsinnaanissaat suli annertunermik pingaaruteqarpoq. Allagaatinik takunnissinnaaneq 
aqqutigalugu misissuisarnissamut periarfissaq taanna naliliinera malillugu, oqartussaasut 
paasissutissanik attuumassuteqartunik tamaginnik pissarsiniarsimanissaasa 
qulakkeerneqarnissaanut sakkussaavoq sunniuteqarluarnerpaaq, tassami suliami 
aalajangiinissaq sioqqullugu suliassami paasissutissat tamakkiisuusimannginnerisa 
aalajangersimasumik ”paasineqarnissaat” aalerinaateqarmat” (Allakkiaq, qupp. 6).” 
 
Tassunga oqaatigineqassaaq avatangiisinut apeqqutini suliassami misissuinissaq 
paasissutissiinissarlu oqartussaasut pisussaaffigigaat Naalakkersuisut isumaqatigaat. 
Taamaattoq erseqqilluinnartumik allassimanngilaq, taamaattoqassappat allagaatinik 
takunnissinnaanerup misissuinissaq taanna qanoq pitsaanerulersissaneraa. Paasissutissanik 
sukumiisumik tunngavissaqarnissaq qulakkeerniarlugu aatsitassanut ikummatissanullu 
inatsimmi VVM-imik tusarniaassutigineqartussamik suliaqarnissaq pillugu piumasaqaatinik 
atuutsitsisoqarpoq. Taamatullu pisinnaatitsissummik pigisaqartoq aatsitassanik piiaanissamik 
qinnuteqaateqarnerup akuerineqarsinnaanissaata tungaanut piffissami sivisunerusumi 
avatangiisitigut tunngaviusunik misissuisimassasoq piumasaqaataavoq. 
  
Taamatuttaaq aatsitassanut ikummatissanullu inatsimmi erseqqissumik piumasaqaataavoq, 
pisinnaatitsissummik pigisaqartoq teknikkimik, atortunik ilisimasanillu 
pissarsiarineqarsinnaasunik pitsaanerpaanik atuinermigut sapinngisamik avatangiisinik 
allanngutsaaliuineq qaffasinnerpaamiitillugu, ingerlatanik suliarinnissasoq. Piumasaqaat 

taanna pisinnaatitsissummik pigisaqartup ingerlatassamik 
akuersissuteqarfigineqarsimasinnaanera apeqqutaatinnagu atuuppoq. 
 


GP piumasaqarpoq naammagittaalliorsinnaanermik atorunnaarsitsinermut tunngaviusoq 
erseqqinnerusumik tunngavilersorneqassasoq aammalu taassuma atorunnaarsinnagu, 
kisianni tamatumunnga taarsiullugu naammagittaalliortarfimmik namminersortumik 
pilersitsisoqarnissaa piumanerullugu. 
 
Matuma siuliani naammagittaalliorsinnaanermut tunngatillugu oqaaseqaatit pingaarnertigut 
innersuussutigineqarput, tassani allassimavoq taanna oqartussaaqatigiinnermut 
tunngaviusumik tunngaviusunut akerliusussaasoq, pissutigalugu taamaattoqassappat 
oqartussaasumik naalakkersuinikkut nakkutigineqarsinnaanngitsumik imaluunniit nammineq 
aalajangiinerminut akisussaasuunngitsumik, Naalakkersuisunit qulliunerusumik 
atuutsitsisoqalissammat. Tamatuma kingunerisassai naleqqutinngitsorujussuusinnaapput. 
Ataatsimut isigalugu LETT eqqartuussissuserisut suliffeqarfiannit tamanna pillugu allakkiaq 
matuma siuliani oqaatigineqartoq innersuussutigineqarpoq. 
 


GP-ip aamma kaammattuutigaa Namminersorlutik Oqartussat DCE-mut siunnersuisussatut 
imminut pisussaaffilissanngitsut. 
 
Matuma siuliani oqaaseqarfigineqartutut teknikkikkut iluarsiissuteqarneq pineqarpoq. 
Namminersorlutik Oqartussat DCE-mut siunnersortitut atuinissamik imminnut 
pisussaaffilinngillat, siunnersortit aamma immikkut ilisimasallit pissutsinut 
aalajangersimasunut tunngatillugu sulianut pisariaqartunik piginnaaneqartutut nalilerneqartut 
atorneqarput, ilanngullugu DCE.  
 


ICC Kalaallit Nunaat (ICC) ilisimatitsivoq, Nordic Law Group-imit allakkiaq 
ilisimalersimallugu, tassani inerniliinerit pingaarnerit tusarniaanermut akissuteqaammi 
issuarneqarlutik. Ilaatigut tassani inerniliisoqarpoq: 
”Inatsisissatut siunnersuummi aalajangiinerit avatangiisinut sunniuteqarsinnaasut 
sioqqullugit avatangiisit aamma avatangiisinut sunniutaasussat pillugit ilisimasanik 
sapinngisamik annertunerpaanik pisarsisarnissaq pillugu tunngaviusumik avatangiisinut 
inatsisini tunngaviusut eqqarsaatigineqarpasinngillat. Paarlattuanik siunnersuummi 
siunnerfigineqarpoq pisortat ingerlatsinerannik paasititsisannginnikkut allanit 
akuliuttoqarnissaata akiorneqarnissaa qulakkeerneqassasoq. Aatsitassanik piiaanermi 
”suliffissuit” illersorneqarnissaannik isumaqarneq Århusimi nunani tamalaani 
isumaqatigiissummi siunertaasunut akerliuvoq.” 
”Tunngaviusumik avatangiisinut inatsisini tunngaviusut ilaatigut oqartussaasut 
najoqqutarisanit amerlasoorpassuarnit paasissutissanik katersuisarnissaannut tunngapput, 
taamaalilluni ilisimasanut tunngaviusut aalajangiinerit pinissaat sioqqullugu sapinngisamik 

annertunerpaajutinneqartussaallutik. 
Oqartussaasut atuuttunut naleqqiullugu nutaanik ilisimasaqalersinnaassappata, 
tunngaviusutut piumasaqaatigineqartariaqarpoq, ilisimasanik pioreersunik 
pissarsisoqarsinnaassasoq. Aatsitassanut ikummatissanullu inatsimmi atuuttumi 
imaaliallaannaq taamaattoqarsinnaanngilaq, aamma inatsimmut allannguutissatut 
eqqarsaatigineqartoq malillugu.” 
 
Allakkiaq pineqartoq Greenpeace Norden-imit nassiunneqartup aamma tusarniaanermut 
akissuteqaammut ilanngunneqartup assingaa.  
Issuaanermut tunngatillugu aatsitassanut ikummatissanullu inatsimmik kukkusumik 
paasinninneq tunngaviusimassaaq, tassami aatsitassanut ikummatissanullu inatsimmi 
avatangiisinik allanngutsaaliuineq pillugu piumasaqaatit sukannersorujussuit allassimapput. 
Paasissutissanik tunngaviusunik sukumiisunik qulakkeerinissamut aatsitassanut 
ikummatissanullu inatsimmi VVM-imik tusarniaassutigineqartussamik suliaqarnissaq pillugu 
piumasaqaammik atuutsitsisoqarpoq. Taamatullu pisinnaatitsissummik pigisaqartoq 
aatsitassanik piiaanissamik qinnuteqaateqarnerup akuerineqarsinnaanissaata tungaanut 
piffissami sivisunerusumi avatangiisitigut tunngaviusunik misissuisimassasoq 
piumasaqaataavoq. 
  
Taamatuttaaq aatsitassanut ikummatissanullu inatsimmi erseqqissumik piumasaqaataavoq, 
pisinnaatitsissummik pigisaqartoq teknikkimik, atortunik ilisimasanillu 
pissarsiarineqarsinnaasunik pitsaanerpaanik atuinermigut sapinngisamik avatangiisinik 
allanngutsaaliuineq qaffasinnerpaamiitillugu, ingerlatanik suliarinnissasoq. Piumasaqaat 
taanna pisinnaatitsissummik pigisaqartup ingerlatassamik 
akuersissuteqarfigineqarsimasinnaanera apeqqutaatinnagu atuuppoq. 
 
Tamanna siunnersuummi allannguuteqartinneqanngilaq. 
 
 


ICC allappoq allagaatinik takunnissinnaanissaq pillugu aalajangersakkat 
oqaasertalerneqarnerat akerleralugu aammalu kaammattuutigalugu ilaatitsinnginnerit 
peerneqarluinnassasut. 
 
Aalajangersakkat siunnersuummit peerneqarput aammalu tusarniaanermut akissuteqaatip 
tassunga tunngasortaa erseqqinnerusumik oqaaseqarfigineqanngilaq. 
 


ICC isumaqarpoq naammagittaalliorsinnaaneq pillugu nassuiaatit tamakkiisuunngitsut, 
tamatumunngalu taarsiullugu siunnersuutigalugu taakkua attatiinnarneqassasut imaluunniit 
naammagittaalliortarfimmik immikkoortumik pilersitsisoqassasoq. 

Nassuiaatit itisilerneqarput aammalu tunngaviusoq matuma siuliani oqaaseqarfigineqarpoq, 
taamaattumik oqaaseqaatit taakkua innersuussutigineqarlutik. 


 
ICC siunnersuummi § 3, imm. 2-imut tunngatillugu aalajangersimasumik allappoq; 
Aatsitassanut naalakkersuisoqarfik Aatsitassanut ikummatissanullu inatsit tunngavigalugu 
sulimmat, avatangiisinut naalakkersuisoqarfik Avatangiisinik allanngutsaaliuinermut inatsit 
tunngavigalugu sulisoq, ICC Kalaallit Nunaata paragraffimi tassani 
taamaattoqannginneranut suna tunngavilersuutaanersoq paaserusuppaa? ICC Kalaallit 
Nunaat isumaqarpoq akisussaaffeqarfiit taakkua erseqqinnerusumik immikkoortinneqarnerat 
aamma inatsimmi naalakkersuisoqarfiit tamarmik sulinerminni tunngavigisaanni 
takuneqarsinnaassagaluartoq. Minnerpaamik Avatangiisinik allanngutsaaliuinermut inatsit 
periarfissatut taaneqartariaqaraluarpoq. 
 
Tamanna eqqunngilaq. Avatangiisinik allanngutsaaliuineq, (kiisalu silap pissusaanik aamma 
pinngortitamik allanngutsaaliuineq) aatsitassanut ikummatissanullu inatsit naapertorlugu 
isumagineqarput, takuuk erseqqinnerusumik aatsitassanut ikummatissanullu inatsimmi 
kapitali 13, tassani avatangiisinik allanngutsaaliuinermut piumasaqaatit, kiisalu avatangiisini 
ajoqusiinernut tamaginnut kinaassusersiunngitsumik akisussaasuuneq, 
sukannersorujussuutinneqarput, takuuk aatsitassanut ikummatissanullu inatsimmi kapitali 14.  

Siunnersuummi aalajangersakkanut ataasiakkaanut nassuiaatit 
 


§ 1-imut 
 
Nr. 1-imut 
Allannguut Danmarks Miljøundersøgelser (DMU) taaguutaata taarserneqarnerata uunga 
Nationalt Center for Miljø og Energi (DCE) malitsigisaanik kingunerisaanik iluarsiissutaavoq. 
 
Nr. 2-imut (§ 3, imm. 1) 
Immikkoortumi aalajangersarneqarpoq Naalakkersuisut maannamut pisartutut aatsitassanut 
suliassaqarfimmut akisussaasuusut. 
 
Naalagaaffimmut tunngatillugu aatsitassanut aaqqissuussinermut 2009-imeersumut aammalu 
namminersorneq pillugu inatsit malillugu isertitanut nassuiaassummut tunngavissarititaavoq, 
aatsitassanut suliassaqarfimmi ataatsimoortumik ingerlatsivimmi ingerlatsineq 
allaffissornikkut aqutsinerup sinneranut naleqqiullugu aaqqissuunneqassasoq 
killissalersorneqassasorlu, taamaalilluni aningaasaliinerit, sulisut suliassaat ilaalu 
ilanngullugit kiisalu akiliutissanit isertitat ilaalu ilanngullugit, aatsitassanut oqartussaasumi 
aningaasartuutinut matussutissatut atugassatut akilersinneqarsinnaasut, suliassaqarfimmut 
nakkutigineqarsinnaasumik paasineqarsinnaassallutik tutsinneqarsinnaassallutillu.  
 
Aalajangersagaq taamaalilluni siunnersuummi § 3, imm. 2-mut aamma tunngassuteqarpoq. 
 
Nr. 2-imut (§3, imm. 2) 
Aalajangersakkami siunnersuutigineqartumi aalajangersarneqarpoq Naalakkersuisut 
aatsitassanut suliassaqarfimmi oqartussaasutut suliaqarneq ataatsimoortumik 
akuutitsiviusumillu oqartussaasut suliarinnittarnerattut aaqqissuussinissaq isumagissagaat. 
Oqartussaasut suliarinninneranni pissutsit tamarmik aamma maleruagassat aatsitassanut, 
aatsitassarsiorluni ingerlatanut, nunap iluanik toqqorsivittut imaluunniit aatsitassarsiorluni 
ingerlatanut atasunut aamma nukissiornermi ingerlatanut atasunut siunertaqartumik 
atuinissamut tunngasut ilaatinneqarput. 
 
Aalajangersagaq taamatuttaaq Naalakkersuisut piginnaatitaaffinnik Namminersorlutik 
Oqartussanut naalagaaffimmi inatsisini tunniunneqartunik atuisinnaaginnarnissaannik 
qulakkeerinissamik siunertaqarpoq.  
 
Taamatuttaaq ataatsimoortumik akuutitsiviusumillu oqartussaasut suliarinninnerat 
teknikkikkut ajornakusoortumik ingerlatsinermut tunngasuni, aatsitassarsiorluni aamma 
nunap iluanut tunngatillugu ingerlatani ujarassiornikkut, teknikkikkut aningaasaqarnikkullu 
pissutsinik kiisalu pissutsinik isumannaallisaanermut, peqqinnissamut, avatangiisinut, 

isumalluutinik atuinermut aamma inuiaqatigiinni piujuartitsisumik sunniuteqartitsinissamut 
pingaaruteqarsinnaasunut ilisimasaqarnissamik pisariaqartitsiviusuni, tamakkiisumik 
isiginnittumik suliassanik suliarinnittarnissamut iluaqutaassaaq.  
 
Aammattaaq ataatsimoortumik akuutitsiviusumillu oqartussaasut suliarinninneranni 
suliaqartut ataatsimoorfeqarnerannik, sukkulluunniit suliassanik aatsitassanut nunallu iluanut 
suliassaqarfimmi ingerlatsinermi pisariaqartinneqartutut pitsaassusilimmik, aammalu nunami 
namminermi aamma nunani tamalaani aatsitassarsiornermik suliaqartut naatsorsuutigisaannik 
isumaginniffiusinnaasunik, qulakkeerissaaq nukittorsaassallunilu. 
 
Kiisalu ingerlatsivimmi ataqatigiissumik aqutsinissaq pingaarnersiuinissarlu Naalakkersuisut 
qulakkiissavaat. Taamaalilluni ilaatigut inuiaqatigiit kalaallit aatsitassarsiorluni ingerlatani 
tassungalu atasumik nunap iluani ingerlatani aningaasaqarnikkut inuussutissarsiornikkullu 
soqutigisaasa, isumannaallisaanermut, peqqinnissamut, avatangiisinut, pisuussutinik 
atorluaanissamut aamma inuiaqatigiinni piujuartussamik iluaqutaasumik 
sunniuteqartitsinissamut ataqatigiissillugu, isiginiarneqarnissaat isumagineqarnissaallu 
sillimaffigineqarsinnaassaaq. 
 
Ataatsimoortumik akuutitsiviusumillu oqartussaasut suliarinninnerat allaffissornikkut 
suliaqarnerup isumagineqarneranut ataqatigiissaarneqarneranullu pitsaanerusumik 
pisariinnerusumillu periarfissiissaaq aammalu marloqiusamik suliaqarnerit aamma suliassanik 
agguaanerup ersarinnginnera annikillisissallugit. 
 
Aatsitassanut oqartussaasoq aatsitassanut suliassaqarfimmi ingerlatsivimmi sulianut 
tamaginnut akisussaasuussaaq, ilanngullugit aatsitassarsiorluni ingerlatanut, nunap iluani 
ingerlatanut tassungalu atasunut nukissiornermik ingerlatanut atatillugu. Tamatumani 
ingerlatat taakkua pillugit ilisimasat misilittakkallu attuumassuteqartut ataatsimoortinnissaat, 
aammalu suliassanik suliarinninnerup sulianik immikkut ilisimasaqarnerit akimorlugit 
akuliutsitsiviunissaa pisariaqarpoq. Naatsorsuutigineqarpoq ataatsimoortumik 
akuutitsiviusumillu oqartussaasut suliarinninneranni Naalakkersuisut aatsitassanut aamma 
nunap iluanut suliassaqarfimmi inuiaqatigiinni apeqqutit pingaarutillit pillugit 
aalajangiinissaanut tunngaviusussat pitsaanerulissasut. 
 
Kalaallit Nunaanni aatsitassanut suliassaqarfimmi ataatsimoortumik misilittakkanik 
paasisimasaqarnermillu inerisaasoqarniassammat aammalu ingerlatsivimmi suliassanik, 
ilanngullugit suliassat ujarassiornermut, teknikkimut, suliaqartunut avatangiisinullu 
pissutsinut tunngasut, aatsitassanut suliassaqarfimmut attuumassuteqartunik 
isumaginninnerup tiguneqarnissaa sioqqullugu, aatsitassanut suliassaqarfiup aqunneqarnera 1. 
juli 1998 avatangiisinut nukissiuuteqarnermullu ministerimit/Kalaallit Nunaannut 

aatsitassanik ingerlatsinermit Kalaallit Nunaanni Naalakkersuisunut/Aatsitassanut 
Ikummatissanullu Pisortaqarfimmut nuunneqarpoq.  
 
Ilisimasat misilittakkallu attuumassuteqartut ingerlatat taakkua pillugit inerisarneqartut, 
pigiinnarneqarnissaat inerisarneqaannarnissaallu qulakkeerniarlugu, aalajangersakkami 
ataatsimoortumik akuutitsiviusumillu oqartussaasut suliarinnittarnerannut tunngaviusoq 
ingerlateqqinneqarpoq. Aatsitassanut suliassaqarfiup tamakkiisumik tiguneqarnerata 
peqatigisaanik, sinerissap avataani suliaqarnermut sulinermi avatangiisinut suliassaqarfik 
tiguneqarpoq. Naatsorsuutigineqarpoq ataatsimoortumik akuutitsiviusumillu oqartussaasut 
suliarinninneranni, ingerlatsivik allaffissornikkut suliaqarnermik pitsaanerusumik 
pisariinnerusumillu isumaginninnissamut ataqatigiissaarinissamullu periarfissaqassasoq 
kiisalu marloqiusamik suliaqarneq aamma suliassat agguagaanerisa ersarinnginnerat 
annikinnerulissasoq.  
 
Aalajangersagaq imm. 4-imi aalajangersakkamik siunnersuutigineqartumik 
tapertaqartinneqarpoq. Tamatuma atuunnerani aatsitassanut ikummatissanullu inatsit 
malillugu suliassaqarfimmi akisussaasuusut maannakkut pisartutut aamma tassaassapput 
aatsitassanut, aatsitassarsiorluni ingerlatanut, nunap iluanik toqqorsivittut imaluunniit 
aatsitassarsiorluni ingerlatanut atasumik aamma nukissiornermik ingerlatanut atasumik 
siunertaqartumik atuinissamut tunngatillugu inatsisit maleruagassallu allat malillugit 
oqartussaasut akisussaasuusut aalajangiisinnaatitaasullu. 
 
Nr. 2-imut (§ 3, imm. 3) 
Siunnersuutip malitsigisaanik aatsitassanut suliassaqarfik Naalakkersuisut 
akisussaaffeqarfinnik agguaanerat naapertorlugu Namminersorlutik Oqartussani 
suliassaqarfiit allat assigalugit allaffissornikkut aqunneqassaaq. Erseqqissarneqarpoq 
oqartussaasut suliarinninnerat Naalakkersuisut suliassanik agguaanerat aamma aatsitassanut 
suliassaqarfimmut Naalakkersuisup aamma avatangiisinut suliassaqarfimmut Naalakkersuisup 
piginnaatitaaffii malillugit isumagineqassasoq.  
 
Nr. 2-imut (§ 3, imm. 4) 
Aalajangersagaq maannakkut § 3, imm. 3-imik ingerlatitseqqiineruvoq. 
 
Aalajangersagaq malillugu oqartussaasut suliarinninnerat aatsitassanut ikummatissanullu 
inatsit aamma aalajangersakkat taanna malillugu aalajangersarneqartut tunngavigalugit 
ingerlanneqassaaq. Oqartussaasut suliarinninnerat aamma, inatsisit imaluunniit maleruagassat 
allat malillugit oqartussaasut § 3, imm. 1-imi taaneqartunit allaanerusut oqartussaasutut 
suliarinninneq ingerlattussaasimanngippassuk, maannakkutut inatsisit imaluunniit 
maleruagassat allat, aatsitassanut, aatsitassarsiorluni ingerlatanut, nunap iluata toqqorsivittut 
imaluunniit siunertanut allanut aatsitassarsiorluni ingerlatanut atasunut aammalu tassunga 

atasunut nukissiornermik ingerlatanut, tassunga atasunut ruujorinik aqqusersuutinik 
ingerlataqarnermut allanullu ingerlatanut tassunga atasunut atuinermut pingaaruteqartut 
tunngavigalugit ingerlanneqassaaq.  
 
Taamaalilluni aalajangersakkami suli akuutitsiviusumik oqartussaasut suliarinnittarnerat 
qulakkeerneqassaaq, tassani aatsitassanut ikummatissanullu inatsit naapertorlugu ingerlatanut 
atatillugu, pissutsit tamarmik ingerlatanut taakkununnga attuumassuteqartut 
isummerfigineqartassallutik. 
 
Nr. 2-imut (§ 3, imm. 5) 
Aalajangersakkami avatangiisini pissutsit pillugit ilisimatuussutsimut aammalu 
arlaannaannulluunniit attuumassuteqanngitsumit sullissivimmit ataatsimit arlalinnilluunniit 
nalilersuinerit aamma aalajangiinissamut missingiutit aallaavigalugit oqartussaasut 
suliarinninneranni nalilersuisarnerit aalajangiisarnerillu pillugit maannamut aalajangersakkat 
ingerlateqqinneqarput. 
Suliaqarnermi DCE, Pinngortitaleriffik, GEUS kingusinnerusukkullu GSG aalajangersagaq 
taanna malillugu suliatigut nalilersuinernik pilersuisinnaassapput. 
 
Nr. 3-imut 
Siunnersuutip kingunerisaanik §§ 3a – 3c-imi aalajangersakkat atorunnaarput. 
Siunnersuut malillugu Aatsitassanut Ikummatissanullu Aqutsisoqarfik aamma Aatsitassanut 
suliassaqarfimmut Avatangiisinut Aqutsisoqarfik atorunnaassapput aammalu taakkua suliassai 
naalakkersuisoqarfiit suliassaqarfinnut akisussaasuusussatut Naalakkersuisunit toqqarneqartut 
ataanniilissallutik.  Oqartussaasut taakkua atorunnaarpata, aamma oqartussaasut taakkua 
pillugit immikkut maleruagassanik peqarnissaq pissutissaarutissaaq. 
Tusarniaanermut akissuteqaammut tiguneqartumut matuma siuliani akissuteqaammut 
allassimasutut, Naalakkersuisut aalajangiinerinut naammagittaalliuuteqartarfimmik 
atuutsitsilerneq namminersorneq pillugu inatsimmi § 1-imi maleruagassanut tunngaviusunullu 
aammalu nalinginnaasumik oqartussaaqatigiinnermi aammalu nunami naalakkersuinikkut 
aaqqissuussinermut inatsisini tunngaviusunut aamma pissaanerup agguarneqarnera 
aqutsinermilu pissaanerup pingasunut avinneqarnera pillugit maleruagassanut 
akerliusussaammat, naammagittaalliuuteqartarnissaq taamaalilluni 
attatiinnarneqarsinnaanngilaq. 
 
Ingerlatsiviup suliassanik suliarinninnermik qaqitseqqinnissaanik piumaffiginninnissamut 
periarfissaq nalinginaasoq allannguuteqarani atuutiinnarpoq. 
 
Nr. 4-imut 
Aalajangersagaq maannakkut § 97, imm. 1-imik ingerlatitseqqiineruvoq, taamaattoq 
imaalillugu maannakkut Naalakkersuisut aatsitassanik aalajangersakkat Inatsisartut inatsisaat 

naapertorlugu aalajangersagaasut unioqqutillugit passunneqartunik 
arsaarinnissuteqarsinnaanerat inatsisitigut tunngavissinneqarluni.  
 
Assersuutigalugu Kalaallit Nunaata Kimberley Processens Certificerings Ordning-imi 
peqataaneranut atatillugu aalajangersagaq atorneqassasoq naatsorsuutigineqarpoq, tassani 
Kalaallit Nunaata diamantit suliarineqanngitsut eqqussorneqartut allakkianik diamantit 
suliarineqanngitsut tassaanngitsut diamantit akerleriissutigineqartunik taagorneqartut 
uppernarsaataasunik ilaqartinneqarnerat misissornissaa pisussaaffeqassalluni. Taamaalilluni 
aalajangersakkami Naalakkersuisut diamantinik suliarineqanngitsunik aalajangersakkanut 
Naalakkersuisut tamanna pillugu aalajangersagassaattut naatsorsuutigineqartunut 
akerliusumik Kalaallit Nunaannut unioqqutitsisumik eqquteriaraluarneqartunik 
arsaarinnissinnaanissaat inatsisitigut tunngavissinneqarpoq.   
 


§ 2-imut 
 
Imm. 1-imut 
Aalajangersagaq piffissamut siunnersuutip atuutilerfissaanut tunngassuteqarpoq.  
 
Siunnersuutigineqarpoq inatsisissatut siunnersuut ulloq 1. januar 2015 atuutilissasoq. 
 
Imm. 2-imut 
Aalajangersagaq akuersissutinut inatsisissatut siunnersuutip atuutilernerani pigineqartunut 
tunngassuteqarpoq.  
 
Aalajangersakkami qulakkeerneqassaaq, akuersissutit aatsitassanut ikummatissanullu inatsit 
atuuttoq malillugu tunniunneqartut, atuukkunnaarnissaat imaluunniit aatsitassanut 
ikummatissanullu inatsimmi pineqartunut ilaajunnaarnissaat, siunnersuutip 
malitsigissanngikkaa. 
 





